
Обозревателым и псалъэ

Фырэ И. А. Къэбэрдей-Балъкъэр Республикэм и

ЩIыхь тхылъыр етыным и IуэхукIэ

Къэбэрдей-Балъкъэр Республикэм и

Iэтащхьэм и Указ

   ЩIыпIэ унафэр зезыгъакIуэ органхэм илъэс куэд лъан-

дэрэ дагъуэншэу зэрыщылажьэм папщIэ, Къэбэрдей-

Балъкъэр Республикэм и ЩIыхь тхылъыр етын Фырэ

Исуф Алихъан и къуэм - Нартан къуажэ жылагъуэм и

администрацэм и Iэтащхьэм.

Къэбэрдей-Балъкъэр Республикэм и

Iэтащхьэ                        КЪАНОКЪУЭ Арсен

Налшык къалэ

2012 гъэм мазаем и 10-м

№24-УГ

Къэбэрдей-Балъкъэр Республикэм и цIэ лъапIэхэр

фэщыным и IуэхукIэ

Къэбэрдей-Балъкъэр Республикэм и

Iэтащхьэм и Указ

   КъафэмкIэ гъуазджэм и IэнатIэм фIыщIэ ин зэрыщаIэм

папщIэ Къэбэрдей-Балъкъэр Республикэм и цIэ лъапIэхэр

яфIэщын «Кабардинка» къэрал академическэ къэфакIуэ

ансамбль» щэнхабзэмкIэ къэрал IуэхущIапIэм и балетым

и артист пэрытхэм:

«Къэбэрдей-Балъкъэр Республикэм и цIыхубэ артист»

цIэр

   Куэшмэн Оксанэ Валерий и пхъум,

«Къэбэрдей-Балъкъэр Республикэм щIыхь зиIэ и артист»

цIэр

   Архэст Иринэ МуIэед и пхъум

   Увыж Мурат Михаил и къуэм

   Унэжокъуэ Тимур Хьэзрэталий и къуэм

   Щоджэн Ксение Гъэзэлий и пхъум

   Щоджэн Виталий Михаил и къуэм.

Къэбэрдей-Балъкъэр Республикэм и

Iэтащхьэ                      КЪАНОКЪУЭ Арсен

Налшык къалэ

2012 гъэм мазаем и 10-м

№25-УГ

Къэбэрдей-Балъкъэр Республикэм и

ЩIыхь тхылъыр тыным и IуэхукIэ

Къэбэрдей-Балъкъэр Республикэм и

Iэтащхьэм и Указ

   Илъэс куэд лъандэрэ дагъуэншэу къулыкъу зэращIэм

папщIэ Къэбэрдей-Балъкъэр Республикэм и ЩIыхь тхы-

лъыр етын

   Къэгъэзэж Хьэбас Хьэжбарэ и къуэм - Къэбэрдей-Балъ-

къэр Республикэм и дзэ комиссариатым и къудамэм и уна-

фэщIым и дIэпыкъуэгъум

   Киштиков Владимир Сабас и къуэм - Къэбэрдей-Балъ-

къэр Республикэм и дзэ комиссариатым и къудамэм и уна-

фэщIым и дэIэпыкъуэгъу нэхъыжьым

   Соблыр Мухъсин Хьэсэн и къуэм - Къэбэрдей-Балъкъэр

Республикэм и дзэ комиссариатым Налшык къалэм щыIэ

и къудамэм и унафэщIым.

Къэбэрдей-Балъкъэр Республикэм и

Iэтащхьэ                         КЪАНОКЪУЭ Арсен

Налшык къалэ

 ХЬЭЩIЭМ республикэм и
Iэтащхьэм фIыщIэ къыхуи-
щIащ православнэ диным ит-
хэм зэпымыууэ и нэIэ зэрат-
ригъэтым папщIэ: «Мыгувэу

сэ Урысейм и патриархым сы-
хуэзэнущ. Сэ икъукIэ сригуш-
хуэу абы жесIэну си мурадщ
Налшык щаухуа члисэр къы-
зэрызэIуахар».

КъБР-м и Iэтащхьэм пщэ-
рылъ зэрыщищIам тету, чли-
сэм и ищхьэ Iыхьэр къызэры-
ращIыкIым кIэлъыплъынущ
КъБР-м и Правительствэм и
УнафэщI Гертер Иван.

«Дэ мыхьэнэшхуэ иIэу къы-

долъытэ православнэ диным
иту республикэм щыпсэухэм
властым и гулъытэр зыхегъэ-
щIэным. Члисэр нэсу зыхуей
хуагъэзэн папщIэ дэ зыхуэ-
фэщэн ахъшэ иджыри яхухэт-
хынущ. ТхузэфIэкI къэдмы-
гъанэу дадэIэпыкъунущ дин
зэмылIэужьыгъуэхэр мамыру
зэдэпсэун, зэгурыIуэн пап-
щIэ», - къыхигъэщхьэхукIащ
Къанокъуэ Арсен.

Хэт и зэранХэт и зэранХэт и зэранХэт и зэранХэт и зэран
хэлъ?хэлъ?хэлъ?хэлъ?хэлъ?

Ираным и щIэныгъэлIхэмИраным и щIэныгъэлIхэмИраным и щIэныгъэлIхэмИраным и щIэныгъэлIхэмИраным и щIэныгъэлIхэм
загъэхьэзыр Тегеран щыIэзагъэхьэзыр Тегеран щыIэзагъэхьэзыр Тегеран щыIэзагъэхьэзыр Тегеран щыIэзагъэхьэзыр Тегеран щыIэ
гъэунэхупIэ реакторым игъэунэхупIэ реакторым игъэунэхупIэ реакторым игъэунэхупIэ реакторым игъэунэхупIэ реакторым и
ядернэ гъэсыныпхъэр къэб-ядернэ гъэсыныпхъэр къэб-ядернэ гъэсыныпхъэр къэб-ядернэ гъэсыныпхъэр къэб-ядернэ гъэсыныпхъэр къэб-

Ираным атом къарумкIэ и
IуэхущIапIэм и унафэщI Аб-
баси Ферейдунэ зэрыжиIам-
кIэ, а реакторым нобэкIэ къы-
щагъэбатэ атом гъэсынып-
хъэм и пкъыгъуэу 20-м щIигъу.
Абы я ураныр зэрытраухуауэ,
процент 20-м нэс къэгъэбэта
зэрыхъуу, реакторыр пкъы-
гъуэщIэкIэ яузэдыну аращ.

Мазаем и 15-м Ираным и
телевиденэм къитащ езым и
къарукIэ ураныр къигъэбэтэн
зэрыщIидзам и хъыбар. Ар

атом къару зэгъэпэщыным
зэрелэжьыр ямыдэу, Евро-
пэм и къэралхэм къагъэу-
ващ абы и деж щIыдагъэ
къыщыщэхун щыщагъэты-
нум и пIалъэр. АрщхьэкIэ, а
пIалъэм пэмыплъэу, Ира-
ным и щIыдагъэр Европэм
ещэн дыгъуасэ щигъэтащ,
Азием щэхуакIуэ зэрыщи-
куэдыр и тегъэщIапIэу. Абы
къыхэкIыу щIыдагъэм и
уасэр дуней псом щыдэуе-
ящ. Дагъэгъэсыныпхъэ
къызэмэщIэкI Европэм и
финанс-экономикэ щы-
тыкIэр абы нэхъ гугъуж
ищIыным экспертхэр по-
плъэ.

Индием ещэхуИндием ещэхуИндием ещэхуИндием ещэхуИндием ещэху

Индием и мурадщ мыгувэуИндием и мурадщ мыгувэуИндием и мурадщ мыгувэуИндием и мурадщ мыгувэуИндием и мурадщ мыгувэу
Урысейм и деж Ми-1Урысейм и деж Ми-1Урысейм и деж Ми-1Урысейм и деж Ми-1Урысейм и деж Ми-17 В-57 В-57 В-57 В-57 В-5
вертолетым хуэдэу иджыривертолетым хуэдэу иджыривертолетым хуэдэу иджыривертолетым хуэдэу иджыривертолетым хуэдэу иджыри
777771-рэ къищэхуну, абы щыщу1-рэ къищэхуну, абы щыщу1-рэ къищэхуну, абы щыщу1-рэ къищэхуну, абы щыщу1-рэ къищэхуну, абы щыщу
111112-р МВД-м папщIэ. Нэхъа-2-р МВД-м папщIэ. Нэхъа-2-р МВД-м папщIэ. Нэхъа-2-р МВД-м папщIэ. Нэхъа-2-р МВД-м папщIэ. Нэхъа-
пэIуэкIэ абы ищэхуат апхуэ-пэIуэкIэ абы ищэхуат апхуэ-пэIуэкIэ абы ищэхуат апхуэ-пэIуэкIэ абы ищэхуат апхуэ-пэIуэкIэ абы ищэхуат апхуэ-
дэ вертолету 80. А Iуэхумдэ вертолету 80. А Iуэхумдэ вертолету 80. А Iуэхумдэ вертолету 80. А Iуэхумдэ вертолету 80. А Iуэхум
теухуа зэпсэлъэныгъэхэртеухуа зэпсэлъэныгъэхэртеухуа зэпсэлъэныгъэхэртеухуа зэпсэлъэныгъэхэртеухуа зэпсэлъэныгъэхэр
нэхъ пасэIуэуи екIуэкIат, ауэнэхъ пасэIуэуи екIуэкIат, ауэнэхъ пасэIуэуи екIуэкIат, ауэнэхъ пасэIуэуи екIуэкIат, ауэнэхъ пасэIуэуи екIуэкIат, ауэ
кIэух гуэр игъуэтатэкъым.кIэух гуэр игъуэтатэкъым.кIэух гуэр игъуэтатэкъым.кIэух гуэр игъуэтатэкъым.кIэух гуэр игъуэтатэкъым.
Иджы а зэпсэлъэныгъэхэрИджы а зэпсэлъэныгъэхэрИджы а зэпсэлъэныгъэхэрИджы а зэпсэлъэныгъэхэрИджы а зэпсэлъэныгъэхэр
къагъэщIэрэщIэж.къагъэщIэрэщIэж.къагъэщIэрэщIэж.къагъэщIэрэщIэж.къагъэщIэрэщIэж.

НэхъапэIуэкIэ ящэхуа вер-

толет 80-м уасэу пэуващ дол-
лар мелард 1,34-рэ. А зэгуры-
Iуэныгъэм Iэ щIадзащ 2008
гъэм. НобэкIэ Индием ира-
гъэшар вертолет 21-ращ. Ад-
рейхэр щэхуакIуэм Iэрыхьэн
хуейщ 2014 гъэ пщIондэ.

ЩIэупщIакIуэхэриЩIэупщIакIуэхэриЩIэупщIакIуэхэриЩIэупщIакIуэхэриЩIэупщIакIуэхэри
гъэр ящIгъэр ящIгъэр ящIгъэр ящIгъэр ящI

Куржым и парламентым иКуржым и парламентым иКуржым и парламентым иКуржым и парламентым иКуржым и парламентым и
депутату щыта, а къэралымдепутату щыта, а къэралымдепутату щыта, а къэралымдепутату щыта, а къэралымдепутату щыта, а къэралым
и президент IэнатIэм хущIэ-и президент IэнатIэм хущIэ-и президент IэнатIэм хущIэ-и президент IэнатIэм хущIэ-и президент IэнатIэм хущIэ-
къуу хэхыныгъэхэм хэта, ду-къуу хэхыныгъэхэм хэта, ду-къуу хэхыныгъэхэм хэта, ду-къуу хэхыныгъэхэм хэта, ду-къуу хэхыныгъэхэм хэта, ду-
нейм ехыжа хьэрычэтыщIэнейм ехыжа хьэрычэтыщIэнейм ехыжа хьэрычэтыщIэнейм ехыжа хьэрычэтыщIэнейм ехыжа хьэрычэтыщIэ
Патаркацишвили Бадри иПатаркацишвили Бадри иПатаркацишвили Бадри иПатаркацишвили Бадри иПатаркацишвили Бадри и
хэхакIуэ штабым и унафэщIухэхакIуэ штабым и унафэщIухэхакIуэ штабым и унафэщIухэхакIуэ штабым и унафэщIухэхакIуэ штабым и унафэщIу
лэжьа Гелбахиани Валерийлэжьа Гелбахиани Валерийлэжьа Гелбахиани Валерийлэжьа Гелбахиани Валерийлэжьа Гелбахиани Валерий
дыгъуасэ МВД-м иубыдащдыгъуасэ МВД-м иубыдащдыгъуасэ МВД-м иубыдащдыгъуасэ МВД-м иубыдащдыгъуасэ МВД-м иубыдащ
ермэлы-куржы къэрал гъу-ермэлы-куржы къэрал гъу-ермэлы-куржы къэрал гъу-ермэлы-куржы къэрал гъу-ермэлы-куржы къэрал гъу-
напкъэр щызэпиупщIым.напкъэр щызэпиупщIым.напкъэр щызэпиупщIым.напкъэр щызэпиупщIым.напкъэр щызэпиупщIым.

2008 гъэм щIышылэм и
22-м ар судкIэ жэуапым ира-
шэлIат, къаугъэрэ къарукIэ
Куржым и Конституцэ ухуэ-
кIэр зэхикъутэну иужь зэри-
тамкIэ ягъэкъуаншэри. А
хъыбарыр щыIэрыхьэм, Гел-
бахиани Валерий занщIэу и
хэкур ибгынат. 2008 гъэм ма-
заем и 4-м щыщIэдзауэ ар
МВД-м къелъыхъуэ.

Мы гъэм Гелбахиани Кур-
жым и унафэщIхэм лъэIукIэ

захуигъэзат, и шынагъуэнша-
гъэмкIэ шэсыпIэхэр кърату,
сымаджэ хьэлъэу и Хэкум
къыщигъэна и анэм щIэуп-
щIэну хуит ящIыну.

МарсымМарсымМарсымМарсымМарсым
зыхуагъэхьэзырзыхуагъэхьэзырзыхуагъэхьэзырзыхуагъэхьэзырзыхуагъэхьэзыр

Марсым гъащIэ къыща-Марсым гъащIэ къыща-Марсым гъащIэ къыща-Марсым гъащIэ къыща-Марсым гъащIэ къыща-
лъыхъуэн папщIэ щIэны-лъыхъуэн папщIэ щIэны-лъыхъуэн папщIэ щIэны-лъыхъуэн папщIэ щIэны-лъыхъуэн папщIэ щIэны-
гъэлIхэм ящIауэ щыта де-гъэлIхэм ящIауэ щыта де-гъэлIхэм ящIауэ щыта де-гъэлIхэм ящIауэ щыта де-гъэлIхэм ящIауэ щыта де-
текторым и фIыгъэкIэ мик-текторым и фIыгъэкIэ мик-текторым и фIыгъэкIэ мик-текторым и фIыгъэкIэ мик-текторым и фIыгъэкIэ мик-
роорганизмхэр къыщагъуэ-роорганизмхэр къыщагъуэ-роорганизмхэр къыщагъуэ-роорганизмхэр къыщагъуэ-роорганизмхэр къыщагъуэ-
тащ Чили щыIэ Атакамэ шы-тащ Чили щыIэ Атакамэ шы-тащ Чили щыIэ Атакамэ шы-тащ Чили щыIэ Атакамэ шы-тащ Чили щыIэ Атакамэ шы-
гъулъэ къумым. А микроор-гъулъэ къумым. А микроор-гъулъэ къумым. А микроор-гъулъэ къумым. А микроор-гъулъэ къумым. А микроор-
ганизмхэр щопсэу щIы щIа-ганизмхэр щопсэу щIы щIа-ганизмхэр щопсэу щIы щIа-ганизмхэр щопсэу щIы щIа-ганизмхэр щопсэу щIы щIа-
гъым, метрищ хуэдиз и кууа-гъым, метрищ хуэдиз и кууа-гъым, метрищ хуэдиз и кууа-гъым, метрищ хуэдиз и кууа-гъым, метрищ хуэдиз и кууа-
гъыну. А бактерихэмрэ ар-гъыну. А бактерихэмрэ ар-гъыну. А бактерихэмрэ ар-гъыну. А бактерихэмрэ ар-гъыну. А бактерихэмрэ ар-
хейхэмрэ дыгъэ зэи ятепсэр-хейхэмрэ дыгъэ зэи ятепсэр-хейхэмрэ дыгъэ зэи ятепсэр-хейхэмрэ дыгъэ зэи ятепсэр-хейхэмрэ дыгъэ зэи ятепсэр-
къым, бэуэн папщIэ кисло-къым, бэуэн папщIэ кисло-къым, бэуэн папщIэ кисло-къым, бэуэн папщIэ кисло-къым, бэуэн папщIэ кисло-
род хуэныкъуэкъым.род хуэныкъуэкъым.род хуэныкъуэкъым.род хуэныкъуэкъым.род хуэныкъуэкъым.

ЩIэныгъэлIхэм къалъытэ а
детекторыр Марсым микро-
организмхэр къыщыгъуэты-
нымкIэ сэбэп хъуфыну. Абы
минерал куэд зыхэлъ пкъы-
гъуэ щабэхэр щыIэщи, хуа-
гъэфащэ а минералхэм мик-
роорганизмхэр хэпсэукIыу.

t Йеменым президент щыха-
хынущ.
t Мазаем и 21 - 22-хэм Санкт-
Петербург щызэIущIэнущ
СНГ-м хэт къэралхэм я пар-
ламент ассамблеем и кIэ-
лъыплъакIуэ-бюджет комис-
сэм и зэIущIэ.
t 1819 гъэм къызэIуахащ
Санкт-Петербург и къэрал
университетыр.

Дунейм и щытыкIэнур:Дунейм и щытыкIэнур:Дунейм и щытыкIэнур:Дунейм и щытыкIэнур:Дунейм и щытыкIэнур:
   «meteonovosti.ru» сайтым
къызэритымкIэ, нобэ Налшык
пшэр техьэ-текIыу щытынущ,
щIыIэу махуэм градуси 4, жэ-
щым - градуси 9 щыIэнущ.
   Дыгъэр къыщIэкIынущ сы-
хьэти 7-рэ дакъикъэ 57-м, къу-
хьэжынущ сыхьэт 18-рэ да-
къикъэ 42-м.
   Хьэуам и псыIагъыр про-
цент 94-м нэсынущ.

Къэбэрдейр Урысейм
зэрыгухьэрэ илъэс 400
зэрырикъум и щIыхькIэ
ягъэува фэеплъым деж
мазаем и 18-м шекIуэкIащ
щIэпхъаджащIэхэм яIэ-
щIэкIуэда хабзэхъумэхэм
я адэ-анэхэм, щхьэгъусэ-
хэм, я къуэшхэмрэ я
шыпхъухэмрэ я жэрдэм-
щIакIуэ гупым къызэ-
рагъэпэща пэкIу.

ЯПЭУ зэхуэсым къыщып-
сэлъащ зи гугъу тщIа гупым
и тхьэмадэ Шыбзыхъуэ Са-
фудин:

- Мыбдежым дыкъыщIэ-
кIуар ди макъ зэхывэдгъэ-
хын щхьэкIэщ. Сэ сыкъаф-
щтэмэ, диныр зи тегъэщIа-
пIэ, зи къыхуеджэныгъэ
хуэдэу зылъытэ щIэпхъа-
джащIэхэм си къуэр яу-
кIащ. Ар сыт хуэдэ дин,
сынывоупщI сэ! - гущIыхьэу
жиIащ Шыбзыхъуэм. - Де-
гупсысми, къыдгурыIуэр-
къым, пхъашагъэм къызэ-
рыхуриджэ псалъэхэр езы
Тхьэм и тхыгъэ лъапIэм
итынкIэ зэрыхъуну щIы-
кIэр! ЩIэпхъаджащIэхэм
гъуазэ яхуэхъу «джихьа-

дым» ехьэлIауэ Тхьэм и
«Псалъэм» къыщыхьари
къыщымыхьари дэ иджып-
сту тхузэпкърыхынкъым. Сэ
къызгурымыIуэр зыщ: -
бынхэр адэ-анэншэу къэгъэ-
нэныр, адэ-анэхэм я бынхэр
щIегъэлъхьэжыныр, - арауэ
пIэрэ къызыхуриджэр ди
Щхьэщыгу итым! Муслъымэ-
ну зыкъэзылъытэжхэм хаб-
зэм и лэжьакIуэхэр, цIыху
къызэрыгуэкIхэр, щIэны-
гъэлIхэр, уеблэмэ диныр
зигъуазэхэр яукI. Гу лъы-
вэзгъэтэнут мыбыи: диным
къыпкърыкI щIэпхъаджа-
гъэр здэщыIэм лажьэншэ-
хэр куэду щыхокIуадэ,
лъэпкъхэм псэм и беягъкIэ,
IэщIагъэкIэ, щIэныгъэкIэ
къагъэщIа фIыгъуэхэр
щызэтокъутэ, - жиIащ абы.

Шыбзыхъуэм и гупсысэм
пэджэжырт щIэпхъаджа-
щIэхэм яукIа Джэрыджэ
Мурат и адэ шыпхъу Джэ-
рыджэ Ритэ дыщIигъужа-
хэри:

- Дапщэщ, - жиIащ абы, -
диныр и тегъэщIапIэу ады-
гэм адыгэ иукIыжу щыщы-
тар! Адыгэ хабзэм, ады-
гагъэм ирипсэуфу, и дуней

тетыкIэр нэгъуэщIхэм я
щапхъэу къэгъуэгурыкIуащ
ди лъэпкъыр. Сытыт апхуэ-
дэу щIыщытыр? ГущIэгъур,
гулъытэр, зэхэщIыкIыр я
гъащIэ пщалъэти аращ.

ПэкIур къызэгъэпэщы-
нымкIэ дэIэпыкъуэгъу хъуа-
хэщ КъБР-м ЩIалэгъуалэм я
IуэхухэмкIэ министерствэр,
Жылагъуэ, дин зэгухьэны-
гъэхэм ядэлэжьэнымкIэ и
къэрал комитетыр, нэ-
гъуэщI жылагъуэ зэгухьэ-
ныгъэхэри. Ветеранхэм я
Налшык къалэ советым и
унафэщI Абдуллаев Мустэ-
фа и жэрдэмкIэ зэхыхьэм
къекIуэлIахэр зи Iыхьлы
хэкIуэдахэм яхуэщыгъуащ.

ЩIэпхъаджащIэхэм яIэ-
щIэкIуадахэм я Iыхьлыхэм
республикэм жылагъуэ зэ-
гухьэныгъэ къыщызэрагъэ-
пэщащ. Ар япэу щыжаIащ
мы зэхуэсым. ПэкIур езы-
гъэкIуэкIахэм республикэм
и унафэщIхэр, хабзэхъумэ
IэнатIэхэр къыхураджащ
терроризмым пэщIэувэ-
нымкIэ ди гъунэгъу щIы-
налъэхэм къыщагъэсэбэп
лэжьыгъэм и Iэмалхэм щап-
хъэ къытрахыну.

- Дэ ткIиигъэм дрителъ-
хьэтэкъым, ауэ мы зэманым
нэгъуэщI бгъэдыхьэкIэр къе-
мызэгъыу къыдолъытэ, -
жиIащ щIэпхъаджащIэхэм
яукIа ЛIызам Мурат и анэ
Майе. - Ди республикэм и
унафэщIым зызыгъэпщкIу-
хэм дапщэрэ захуигъэзэн
хуей Iэщэр ягъэтIылъу ма-
мыр гъащIэм къыхыхьэ-
жын папщIэ? Ахэри зэхэ-
гъэщхьэхукIыпхъэщ: ла-
жьэшхуэ зимыIэхэмрэ щIэп-
хъаджагъэ ин дыдэ зылэ-
жьахэмрэ…

ПэкIум къыщащта резо-
люцэм зэхуэсахэм къыща-
гъэлъэгъуащ Налшык мус-
лъымэн диным и центр зэ-
рыщаухуэр зэрафIэмыкъа-
былыр, ар экстремизмыр зи
лъабжьэ мэсхьэбхэм яубы-
дыным зэрытегузэвыхьыр.

КЪУМАХУЭ Аслъэн.

Сурэтхэр КЪАРЕЙ
Элинэ ейщ.

Урысей Федерацэм и
Правительствэм и Уна-
фэщI, УФ-м и Президенту
хахыну къагъэлъэгъуа
Путин Владимир дыгъуа-
сэ къытрыригъэдза и
тхыгъэр теухуащ къэра-
лым и шынагъуэншагъэр
къызэгъэпэщыным, Iэ-
щэкIэ зыщIэузэда къару-
хэм я зэфIэкIыр къэIэты-
ным икIи ар и лъабжьэу
зэрыщыту экономикэм
зегъэужьыным.

ТХЫГЪЭМ и пэщIэдзэм
гурыIуэгъуэу щызэпкъры-
хащ дунейм иджыпсту щыIэ
щытыкIэр, къэралхэм я эко-
номикэхэм зэрызаужь щIы-
кIэр, абы и лъэныкъуэкIэ
зыхъумэжыныгъэм тела-
жьэ комплексым зэфIигъэкI
къалэнхэр.

Иужьрей илъэс 20 - 25-м
къриубыдэу къэралым зэ-
хъуэкIыныгъэ куэд щекIуэ-
кIащ. 90 гъэхэм Урысей
Федерацэм и экономикэр
хуабжьу зэрехуэхам къыхэ-
кIыу абы къытегушхуэхэри
куэд хъуауэ щытащ. Апхуэ-
дэ щытыкIэм къытригъэ-
зэж хъунукъым, быдэу жеIэ
премьерым. Урысейм и
хъугъуэфIыгъуэхэм ауэ гъу-
нэгъууи къеIэб хъуну зыми
игу къыщIигъэкIын щыIэ-
къым. ИкIи абыкIэ шэсы-
пIэр лъэпкъ шынагъуэнша-
гъэр тэмэму къызэгъэпэщы-
нырщ, къэралым зэфIэкI
бгъэдэлъынырщ. «Дэ зэи,
сыт хуэдэ Iуэху къэмыхъуа-
ми, тегушхуэгъуафIэ дызы-
щIыфыну къэзылъытэхэр
зэтезыIыгъэ ди стратегие
зэфIэкIыр IэщIыб тщIыну-
къым икIи ар зэпымыууэ
дгъэбыдэнущ. Зыри хэкIы-
пIэ димыIэжу дыкъыщына
лъэхъэнэ гугъум, 90 гъэхэм
- къэралыр щхьэхуиту къы-
зэтезыгъэнар аращ», - къы-
щыгъэлъэгъуащ тхыгъэм.

«Дэ къэтщтауэ догъэзащIэ
Урысейм IэщэкIэ зэщIэузэ-
да и къарухэмрэ зыхъумэ-
жыныгъэм телажьэ про-
мышленнэ комплексымрэ
зегъэужьыным хуэунэтIа
программэу зыхуэбгъэдэн
щымыIэр. ИлъэсипщIым
къриубыдэу абы къэралым
сом триллион 23-м нэблагъэ
хухихынущ.

СыбзыщIынкъым, ахъ-

шэр зэрыкуэдым, иджып-
сту зэманыр зэрымытын-
шым теухуа зэныкъуэкъу
куэд щыIащ. Ауэ сэ шэч
къытесхьэркъым а псори
къэралым и къарум къызэ-
рыдэхуэнум. Нэхъыщхьэр
арщи, IэщэкIэ зэщIэузэда
къарухэр зэманым къи-
гъэувхэм езэгъыу зэтегъэу-
вэныр, зыхъумэжыныгъэм
и лъэныкъуэкIэ диIэ зэ-
фIэкIхэр гъэбыдэныр кIыхь-
лIыхь пщIы хъунукъым.

Ауэ псори хыфIэддзэу дэ
къэралым и бюджетыр
Iэщэ-фащэм и закъуэ тед-
гъэкIуэдэну тедухуауэ ара-
къым. Дэ илъэс куэдкIэ
дзэмрэ флотымрэ гулъытэ
яхуэдмыщIу, яхурикъун
ахъшэкIэ къызэдмыгъэпэ-
щу, иджырей Iэщэрэ Iэмэп-
сымэкIэ къызэдмыгъэпэщу
екIуэкIащ. А зэман дыдэм
адрей къэралхэр дзэм и
зэфIэкIыр къэIэтыным зэ-
пымыууэ телэжьащ, абы
къыхэкIыу IэщэкIэ зэщIэузэ-
да къарухэм я щIыхуэшхуэ
къыттехуауэ жыпIэ хъунущ»,
- дыкъыщоджэ тхыгъэм.

Путин Владимир IупщIу
къегъэлъагъуэ зэман гъунэ-
гъум къриубыдэу IэщэкIэ зэ-
щIэузэда къарухэм ягъуэ-
тын хуей теплъэр. Ауэ абы
папщIэ зэмыпыууэ гулъытэ
яхуэщIын хуейщ ди шы-
нагъуэншагъэр къызэзыгъэ-
пэщ цIыхухэм - армэм, фло-
тым, авиацэм къулыкъу
щызыщIэхэм. Иджыпсту
Урысей Федерацэм и Пра-
вительствэм программэ ин
егъэзащIэ дзэм хэтхэм я
псэукIэр егъэфIэкIуэным,
ахэр фэтэркIэ къызэгъэпэ-
щыным, нэгъуэщI соци-
альнэ дэIэпыкъуныгъэхэр
зэтегъэувэным хуэунэтIауэ.
Ауэ, абдеж къыщымынэу,
ахъшэшхуэ хухах дзэм къы-
хэкIыжахэм я пенсэхэм
хэгъэхъуэным, ахэр псэупIэ-
кIэ къызэгъэпэщыным.

ДызыхуэкIуэ илъэсип-
щIым къэралым IэщэкIэ зэ-

щIэузэда и къарухэм зегъэу-
жьыным теухуа программэр
щызэхалъхьэм къэралым и
зэфIэкIым и мызакъуэу, япэ-
кIэ щыIа щыуагъэхэри къа-
лъытащ «Языныкъуэхэм
деж жаIэ зыхъумэжыны-
гъэм телажьэ промышлен-
нэ комплексыр къэIэтыжы-
ныр къэралым и экономи-
кэм хуэмыхьын хьэлъэу
щыту, а щхьэусыгъуэм
СССР-р икIуэдыкIауэ щы-
тауэ. Сэ шэч къытесхьэр-
къым ар зэрыщыуагъэм.
СССР-р щIэкъутэжар абы и
экономикэр рынокым и хаб-
зэхэм зэрытемытарщ,
илъэс IэджэкIэ цIыхухэм гу-
лъытэ зэрамыIарщ.

Апхуэдэ щыуагъэхэр дэ
къытедгъэзэжу длэжь хъу-
нукъым. Зыхъумэжыныгъэ-
промыленнэ комплексым
зегъэужьыным, армэр
иджырей Iэщэ-фащэкIэ зэ-
щIэузэдэным тедгъэкIуэ-
дэну ахъшэшхуэр фIэкIыпIэ
имыIэу телэжьэн хуейщ зэ-
рыщыту экономикэр къэ-
гъэщIэрэщIэжыным.

Зыхъумэжыныгъэ-про-
мышленнэ комплексыр
къызэрагъэщIэрэщIэжым
къыгуэхыпIэ имыIэу пы-
щIауэ заужьынущ IэнатIэ
куэдым: металлургием, ма-
шинэ зыщI IэнатIэм, химие,
радиоэлектроникэ про-
мышленностым, хъыбар-
зехьэ технологиехэмрэ те-
лекоммуникацэхэмрэ. А
предприятэхэм технологие-
щIэхэр, зыхуеину хэкIыпIэ-
хэр ягъуэту щIадзэнущ. Ап-
хуэдэу щIэныгъэ, конст-
руктор гупхэм я ехъулIэны-
гъэхэр сэбэп яхуэхъунущ
къэралым и экономикэмкIэ
IэнатIэ псоми», - дыкъыщо-
джэ тхыгъэм.

«Лъэщу щытын: Урысейм
лъэпкъ шынагъуэншагъэ
иIэнкIэ шэсыпIэхэр» тхы-
гъэр зэрыщыту къытехуащ
дыгъуасэ, мазаем и 20-м,
къыдэкIа «Российская газе-
та» газетым.

Акъылым и анэр гупсысэщ.

Федерацэм и Советым Сирием

къикIыжыну адыгэхэм я Iуэху зэрехуэ

Адыгэ Республикэм Федеральнэ Зэхуэсым

зыхуигъэзащ Сирием къикIыжу Хэкужьым

къэIэпхъуэжыну хуей адыгэхэм защIигъэ-

къуэну къыхуриджэу.

АДЫГЭХЭР зэрыс Кавказ Ищхъэрэ рес-

публикэхэр мы Iуэхум зэрыхущытыр иуб-

зыхун папщIэ, Федерацэм и Советым и

УнафэщI Матвиенкэ Валентинэ КъБР-м и

Парламентым и УнафэщI Чеченов Ануар-

рэ КъШР-м и ЦIыхубэ Зэхуэсым и Уна-

фэщI Иванов Александррэ къахуэзащ.

ЗэIущIэм кърихьэлIащ Федерацэм и Сове-

тым и  вице-спикер  Умаханов  Ильяс ,

КъБР-м, КъШР-м щыщ сенаторхэу Къэ-

жэр Альбертрэ Дер Вячеславрэ.

«Мы Iуэхум иджыпсту Урысейр егъэпIей-

тей, - жиIащ Матвиенкэ Валентинэ. - Дэ къыд-

гуроIуэ фи лъэпкъэгъухэм фигу зэращIэгъур,

ауэ зы къэралым цIыху къибгъэIэпхъукIыжу

адрейм щыбгъэтIысыжыныр Iуэху цIыкIу-

къым икIи гу зылъебгъэтэн къудей щхьэкIэ,

ухэлъадэу зыгуэр хыжыпIыхь хъунукъым.

Мыбы псори ди фIэщу дегупсысын хуейщ».

Матвиенкэ КъБР-м, КъШР-м, АР-м я Парла-

ментхэм я Iэтащхьэхэм чэнджэщ къаритащ

жылагъуэ зэгухьэныгъэхэм зыхуагъазэу Iуэхур

нэхъ тэмэму зэфIэха зэрыхъун хэкIыпIэ къа-

гъуэтыну.

ЖЭМЫХЪУЭ Марьянэ.

   Сирие Хьэрып Республикэм (СХьР) щып-
сэу, а къэралым щекIуэкI зэрыхьзэрийм хэ-
хуа ди лъэпкъэгъухэм я Iуэху зыIутым куэд
егъэпIейтей. Адыгэ 500-м къабгъэдэкIыу
Урысейм къэкIуа СХьР-м къикIа лIыкIуи-
щым зэпсэлъэныгъэхэр Адыгей, Къэрэшей-
Шэрджэс, Къэбэрдей-Балъкъэр республи-
кэхэм я унафэщIхэм, хасэхэм драгъэкIуэ-
кIащ, ахэр Мейкъуапэ щызэхэта зэхуэсыш-
хуэм къыщыпсэлъащ.

   АДЭЖЬ хэкум къэкIуэжыну мурад зыщIа
шэрджэсхэм зэрызыщIагъэкъуэн мылъку

Япэ сом 10.000-р Псапэ

зэрыхуейм къыхэкIыу, Дунейпсо Адыгэ
Хасэм жэрдэм къыхилъхьащ къэзыгъэзэ-
жахэр дэIыгъынымкIэ фонд къызэрагъэ-
пэщыну. ЩытыкIэ гугъум къихута хэхэс-
хэр дэзыIыгъхэм ящыщщ «Адыгэ псалъэ»
газетым и лэжьакIуэхэри. Абыхэм япэ сом
10.000-р фондым халъхьащ. Журналист-
хэм а Iуэхум адэкIи къыпащэну я мурадщ.
Гуапэт ар щапхъэ адрейхэм яхуэхъуамэ,
зэрыжытIащи, гугъуехьым хэхуа ди лъэп-
къэгъухэм зыщIагъэкъуамэ.

УЭРДОКЪУЭ Женя.

Сом мелуан 12 ирагъэпшын

   АДЫГЕЙ. Полицейм Iулъхьэ езытыну хэта цIыхухъум сом
мелуан 12 къуэдыуэ Мейкъуапэ район судым и унафэкIэ
къытралъхьащ.

   МЭЗЫР хабзэм къемызэгъыу ириупщIыкIыу шэч зыхуащI
Краснодар куейм щыщ цIыхухъум, уголовнэ жэуапыр щхьэ-
щахын папщIэ, республикэмкIэ МВД-м экономикэ щIэпхъа-
джагъэхэм ебэнынымкIэ и къудамэм и лэжьакIуэм сом мин
200 Iулъхьэу хуигъэлъэгъуащ. АрщхьэкIэ полицейм и напэр
япэ иригъэщащ. Абы щыгъуэми, нэгъабэ дыгъэгъазэм,
МВД-мрэ УФСБ-мрэ я лэжьакIуэхэм цIыхухъур яубыдауэ щы-
тащ хабзэхъумэм щритым. Иджы уголовнэ Iуэхум хэплъэри,
абы сом мелуан 12 ипшыныну тралъхьащ.

Хэхыныгъэхэм зыхуагъэхьэзыр

   КЪЭРЭШЕЙ-ШЭРДЖЭС. Урысей Федерацэм и президент,
КъШР-м и парламент хэхыныгъэхэр щекIуэкIкIэ республи-
кэм жылагъуэ шынагъуэншагъэр къыщызэгъэпэщыным гу-
лъытэ хэха щыхуащI икIи ар зи нэIэм щIэтыну оперативнэ
штаб къызэрагъэпэщащ.

   РЕСПУБЛИКЭМ хэхыпIэ участкэу 246-рэ иIэщ. Дзэ частым
щыIэ участкэм къищынэмыщIа, адрейхэр мазаем и 25-м ири-
хьэлIэу зэрыкIэлъыплъ IэмэпсымэхэмкIэ къызэрагъэпэщы-
нущ. Абыхэм щагъэувынущ Iэ щаIэткIэ бюллетенхэр зрадзэну
узыпхырыплъ урнэхэр.

Япэ игъэщыпхъэхэр яубзыху

   АБХЪАЗ. Республикэм и ЦIыхубэ Зэхуэсым - Парламен-
тым и депутатхэм я кандидатурэу 35-рэ Абхъазым и полити-
кэ партхэм ягъэлъэгъуащ. Абыхэм ящыщу 11-р «Абхъаз зэ-
къуэтым» къыбгъэдокI.

   ПОЛИТИКЭ партхэм ягъэлъэгъуа кандидатхэм япэ игъэ-
щыпхъэу къалъытэ Iуэхугъуэхэр къыхалъхьэ. Псалъэм пап-
щIэ, абыхэм ящыщщ коррупцэм ебэныным, экономикэм зе-
гъэужьыным пыщIа гугъуехьхэр зэфIэхыныр. ЦIыхухэм я псэ-
укIэр ефIэкIуэн папщIэ, лэжьыгъэ IэнатIэкIэ, зыхэпсэукIын
улахуэ тэмэмкIэ къызэгъэпэщын зэрыхуейри къыхагъэщ.

УЭРДОКЪУЭ Женя.

ПэкIу

Акъылым и анэр гупсысэщ.

Сурэтыр МАМИЙ Руслан МАМИЙ Руслан МАМИЙ Руслан МАМИЙ Руслан МАМИЙ Руслан трихащ.

КъБР-м и Iэтащхьэ

Абы дегъэпIейтей

Хъыбар гуапэ

   - «ДжэбрэIил, къытедгъэзэжурэ
жытIэр аращи, уэ уащыщщ совет лъэ-
хъэнэм къриубыдэу ди лъэпкъ щэнхаб-
зэм зезыгъэужьахэм. Гъаблэмрэ зауэм-
рэ, къулейсызыгъэм щIапIыкIахэм ап-
хуэдэ щIэныгъэрэ зэфIэкIрэ дэнэ къра-
хат, жыбоIэ зэи. «Мысль-дитя нужды»
жызыIа Шиллер пэж дыдэм теIэбауэ
пIэрэт?
   - МэжэлIа цIыхум шхыным и IэфIыр
ещIэр. МымэжэлIам ар игъащIэкIэ къы-
гурыIуэнукъым. Сэ си ныбжьэгъу зауэм
халъхуахэм хуэнщIей дгъуэтым ди Iусу,
шыпсыранэр зыхэгъэвар ди хьэнтхъупсу
дыкъэхъуащ. Си ныбжь къриубыдахэр
пасэу балигъ ищIащ гугъуехьым. Илъэ-
ситху сыщыхъум, «сомэжалIэ» жысIэ зэ-
рымыхъунур сщIэрт. ГъащIэм урехулIэр
абы.
   Советхэм я тетыгъуэм цIыхум дежкIэ
нэхъыщхьэу ябжу щытар щIэныгъэрщ.
ЩIэныгъэ зимыIэм и Iуэхур Iэнкунщ. ЩIэ-
ныгъэ зиIэ цIыхур щIэныгъэншэм епша-
лIэ хъунукъым. ЩIэмыхъунури? Я дуней-
хэр зэшэлIэгъуейщи.
   «Многие мои стихи произошли от тос-
ки», - жиIащ Пушкин. Ар сэ фIыуэ къыз-
гуроIуэр. Зэш гуэр къыптоуэ: е хьэ зэ-
рапIытIара, е лъаIуэу уэрамым тет фы-
зыжьра, е зи нэм имылъагъуу башкIэ
Iэбэрабэу уэрамым тетра, е мы уэсыр
щыткIужра? СщIэркъым сэ зэшыр къы-
зыхэкIынкIэ хъунур, ауэ ар зыхэзымы-
щIэ цIыхум «творчество» жыхуэтIэм и
купщIэр къищIэнукъым. Тютчевыр щы-
шынэу щытащ зэгупсысыр тхылъым-
пIэм тритхэну. Уи гупсысэр тхылъым-
пIэм тептхэну ущыхуежьэкIэ, и кIапэ-
лъапэр пфIэкIуэдурэ гупсысэр щыпIэ-
щIэкI къохъу.
   - Е бгъэщабэурэ гупсысэм и купщIэр
пфIокIуэд.
   - Пэжщ. «СакъыгурыIуэнкъым», жы-
пIэу уесэбауэурэ, цым и кIуапIэмкIэ уе-
уэурэ уи гупсысэр щыкIуэд къохъу. Умы-
шынэу уи гупсысэр къыпхуэIуатэмэ, уи
насыпщ. Псэ зыхэмыт гупсысэмрэ, псэ
зыщIэмыт псалъэмрэ зэи къагъэщIыну-
къым «творчество» жыхуэтIэр, ар музы-
кэу, сурэт щIынрауэ, усэу щрети.
   - ДжэбрэIил, уи ныбжьым къриубы-
дахэми тIэкIу нэхъыжьхэми къагъэщIа
фIыгъуэр лъэпкъым гъэтIылъыгъэ хуэ-
хъуащ. ЩIэныгъэлI, артист, усакIуэ, тха-
кIуэ, сурэтыщI жытIэми зи цIэр жыжьэ
Iуахэм я бынхэм щхьэ къахэмыкIарэ я
адэхэм я Iуэхум пызыщэн?
   - КъызэрыщIэздзар пщIэжрэ? ЦIыхум
и ныбэм щизым деж зыми егупсысыр-
къым. Куэдрэ къэхъуркъым адэ-анэм я
Iуэхум быным ехъулIэныгъэшхуэ яIэу
щыпащэф. Ауэ сызэрыегъэджакIуэм
нэхъ тезгъащIэу жысIэмэ, насыпышхуэу
къызолъытэр си гъэсэн Къэбэрдокъуэ
Мурат жыжьэ нэсыфын композитор
къызэрыхэкIар. Ар иджыкIэ аспиран-
турэм щIэсщ. Ауэ шэч къытесхьэркъым
а IэщIагъэ хуэхъуамкIэ лъэпкъыр зы-
гъэгушхуэн цIыху абы къызэрыхэкIы-
нум.
   - ДжэбрэIил, и Iейри дэнэ тхьын, ауэ
Совет властым щIэныгъэм гулъытэшхуэ
хуищIу зэрыщытам и фIыщIи хэлъэ-
гъуапхъэу къыщIэкIынщ уэ уи ныб-
жьым къриубыдахэми нэхъыжьхэми
яхузэфэкIам.
   - Дауи, цIыхур цIыху зыщIыр (ар зы-
гуэр хъуххэнумэ) гугъуехьым и закъуэ-
къым. ЩIэныгъэм хуащIа гулъытэм и
фIыщIэщ ЩоджэнцIыкIу Алий, КIыщо-
къуэ Алим, КIуащ БетIал, Нало Заур,
Тхьэгъэзит Зубер сымэ (псоми я цIэр
къытхуебжэкIынкъым) илъэс куэд ямы-
зэхуакуу къызэщIэрыуэурэ ди литера-
турэр зэрызэфIэувар. Ахэр гулъэмыж
хъуащ. Гулъэмыж уимыIэу шэрхъ пху-
щIэлъхьэнукъым. Апхуэдабзэщ литера-
турэри. Ари Iэджэу зэрылъэлъу, зым и
пIэм нэгъуэщIыр къиувэфу кIуэн хуейщ.
Зи гугъу тщIахэм ятхауэ хъуар бэлыхьу
пхужыIэнукъым. Бетховени мыбэлыхь
куэд иIэщ, нэхъыщхьэр абыхэм Бешто-
къуэ Хьэбас, Гъубжокъуэ Лиуан, Ац-
къан Руслан хуэдэхэр къазэрыкIэлъы-
кIуарщ.
   - Творчествэм епха куэдым «дэ поли-
тикэм дыпэжыжьэщ» жаIэн яфIэфIщ.
Ауэ уэ иджыпсту зи гугъу пщIыр поли-
тикэщ. Къэралым щIэныгъэм, щэнхаб-
зэм, бзэм заужьыным хуищI гулъытэм
елъытащ лъэпкъ псом и гъащIэр. Ап-
хуэдэу щыщыткIэ, «политикэр Iуэхуш-
хуэщ, ар политикхэм я закъуэ дзыхь
яхуэпщIыну» жызыIам акъылэгъу ды-
дэхъун хуейуэ къыщIэкIынщ.
   - ГъащIэр IэфIщ икIи кIэщIщ. Зыри
пхуэмыщIэмэ гъуэгум телъ мывэр тех е
зы жыг хэсэ, жиIащ адыгэм. 1954 гъэм
Даллес Аллен жиIэгъащ «зауэм и фэб-
жьыр ящыгъупщэжынущ, дэ дызытелэ-
жьэн хуейр нэгъуэщIщ!» АдэкIэ абы
къребжэкI СССР-м зимыужьын, зэ-
къуэбудын папщIэ щIэн хуейхэр. Псом
япэу зи гугъу ищIыр щIалэгъуалэр зэб-
лэшынращ. «Ахэр диным теухуауэ зэ-
дгъэзэуэн хуейщ, къэрали, дзэи, нэмы-

си, насыпи къафIэмыIуэхуу къэдгъанэ-
мэ, Урысейм и лъэр щIэдудауэ аращ»,
жеIэр американ политикым. Ди жагъуэ
зэрыхъунщи, ар ди нэгум щIокI, абы
къинэмыщIауэ Урысейм укIытэ илъыж-
къым».
   - Псом япэу, ДжэбрэIил, абы щыхь-
эт техъуэр телевиденэращ. Урысей ка-
налхэм цIыхугъэм зыкIи пхуемыхьэ-
лIэнщ къагъэлъагъуэр, ар залымыгъэу,
нэгъуэщIу ирехъу. США-м и ЦРУ-м и
унафэщIу щыта Даллес и программэр
ягъэзэщIэну къалэн зыщащIыжам хуэ-
дэщ.
   - УкIытэр лъэпкъым щыфIэкIуэдым,
уэрэдым сыт къигъэшыжын? - жиIэу
хэтщ си усэм. Лъэпкъым уэрэд иусын
щхьэкIэ, щIиусын иIэн хуейщ, ар да-
хагъэу е гъыбзэу ирехъу. Япэм гъыбзэ
щIаусу щытар лIыхъужь гуэрт, псалъэм
папщIэ, Сэнджэлей къащтэ е фIыуэ зэ-
рылъагъуитIым къащыщIарт. Псалъэм
папщIэ, «Iэдииху» гъыбзэр. Ар тхыгъэ
диIэтэкъыми, IуэрыIуатэм хузэфIэкIа-
ращ. Дэ ди тхыдэмрэ IуэрыIуатэмрэ хуэ-
фэщэн щIэныгъэ димыIэу куэдрэ ды-
къызэрекIуэкIам и гугъу умыщIыххи, а
IуэрыIуатэ псыхъуэм дэлъ мывэ куэд
зэбгрыддзащ.
   - ДжэбрэIил, IуэрыIуатэм, иужькIэ
тхэныр, музыкэр, сурэт щIыныр IэщIа-
гъэ зыхуэхъуахэм я Iэужьыр лъэмыж
хуэдэу ди нэгу къыщIэдгъэхьэнщи, ар
зыгъэбыдэну узыщыгугъхэм теухуауэ
сыт жыпIэнт?
   - Къып Мухьэмэд, Бгъэжьнокъуэ
Заур, Црым Руслан хуэдэхэм я зэфIэ-
кIым сыт хуэдэ утыкуи урихьэфынущ.
Мухьэмэд пасэу тхэкIыжащ, ауэ ди ху-
дожникхэм жыжьэ нэсын зэрахэтым
шэч хэлъкъым.
   Литературэм и гугъу пщIымэ, пса-
лъэм папщIэ, усыгъэкIэ узыщыгугъыну
диIэхэр цIыхубзщ: Лъостэн Музэ, Абро-
къуэ Беллэ, Къаныкъуэ Заринэ, Къар-
мэ Iэсият.
   - Ар апхуэдэу щIэхъуам и щхьэусы-
гъуэр сыт зыхэплъагъуэр?
   - ЦIыхубзращ иджыпсту лъэпкъыр зэ-
тезыIыгъэр. Сатум къыщыщIэдзауэ усы-
гъэм щыщIэкIыжу абыхэм я къалэн
хъуащ. Ди щIалэхэм щыщ куэдым фа-
дэр нэрыгъ яхуэхъуащ. ГъукIэжьей
къуажэкIэ сэ сызыщыщым щыпсэуа щIа-
лэхэр (си ныбжьым итахэр) фадэм
лъэрыщIыкI ищIащ. Хэт атIэ щIэблэр зы-
дэплъеинур, зыфIэлIыкIынур? «Нэхъ-
ыжь зимыIэм и Iуэхур Iэнкунщ», - ауэ
сытми жиIакъым ПащIэ Бэчмырзэ.
   - ДжэбрэIил, глобализацэм и удын
гуэри къыттехуэу къыщIэкIынущ: лъэп-
къи, хабзи, бзыпхъи, бзэи щызэхэгъуэ-
щэж лъэхъэнэм и пэублэщ иджыпсту ди
нэгу щIэкIыр.
   - Урысейм исащ философышхуэ Зи-
новьев Александр. Ар гупсысакIуэш-
хуэт. 2010 гъэм Москва композитор-
хэм я зэхуэсым сыхэтын хуей хъуати,
Зиновьевым и кхъащхьэм сыкIуэри удз
гъэгъа теслъхьащ.
   АтIэ, абы итхыгъащ: «Урысейм мып-
хуэдэ къыщыщIыну сщIамэ, игъащIэкIэ
Совет властым сеныкъуэкъунтэкъым.
Дунейм къыщыхъуакъым Урысейм къы-
щыщIа щIэпхъаджэм хуэдэ».
   «Глобализацэ» жыхуэпIам теухуауэ.
Дуней псор зытелажьэр зыщ: Урысей
щыIэн хуейкъым. «Дуней псом и унафэр
зы кастэм IэщIэлъщ. А гупым цIыху мин
е мелуан ныкъуэ къызэщIиубыдэу щIы
- ахэращ дунейм и тепщэр», - етх Зино-
вьевым.
   Девгъэплъ КъухьэпIэ Гъунэгъум къы-
щыхъум. Хьэрыпхэр щхьэ зэрыукIыжрэ,
щхьэ зэкъуэмыувэрэ? Урысейм и пащ-
тыхьхэм щIышхуэ къазэуащ. Ар Зиновь-
евым зригъэщхьыр бзыхьэхуэ-бзыхьэ-
хуэу зэгуэда гуэрщ («лоскутная страна»
жеIэ). Иджы ар къатIэпIыну яужь итщ.
   Псалъэм папщIэ, Кавказ Ищхъэрэр
къыгуаудыну къызыпхагъэIукI, «ири-
къунщ Кавказыр зэрыдгъэшхар» жызыIэ
москвадэсхэм ящыщхэри абыхэм ядо-
жьу.
   - Политикэр цIыху щхьэзыфIэфIым
хуэдэщ, уэ жыпIэр зэхимыхыу, езым зы-
хуейр игъахъэу. Дуней псор зэрыхьэ-
зэрийщ мы зэманым. Си щхьэкIэ къыс-
щыхъурт ЕтIуанэ дунейпсо зауэм дерс

къыхахауэ, цIыхуцIэ зиIэм и псэм ап-
хуэдэ гузэвэгъуэшхуэ трамылъхьэжыну.
Къытхуэнэр дыщыгугъынращ политик-
хэм акъылрэ цIыхугъэрэ къакъуэкIыну.
Ауэ дэ тхуэдэ лъэпкъ цIыху мащIэм зи-
хъумэжын хуейщ, Iэмалу щыIэр къигъэ-
сэбэпу. Уэ ухуитамэ, сытыт пщIэнур?
   - Сэ абы си унафэ хэлъамэ, къуажэ
еджапIэхэр нэхъыфIу къэзыуххэр къы-
хэсшэнурэ университетым къыщIэзгъэ-
тIысхьэнут. Еджэнум, щIэныгъэхуэлIэм
дэIэпыкъун хуейщ. Ди университетым
адыгэбзэмрэ литературэмрэ щадж и
факультетым и пщIэр къэсIэтынут, нэ-
гъэсауэ егъэджакIуэ, бзэщIэныгъэлI
щIэблэм къахэкIын хуэдэу.
   ЕджапIэхэр зыхуэныкъуэ щымыIэу, ди
лIэщIыгъуэм екIуу къызэзгъэпэщынут.
ЕгъэджакIуэхэм я улахуэм хэзгъэхъуэ-
нут, ягурэ я щхьэрэ зэтелъу лэжьэфын
папщIэ. Лъэпкъыу дыкъызэтенэну ды-
хуеймэ, псори къыщежьэр бзэм гулъы-
тэу хуэтщIымрэ, ар зэрырагъэджымрэ
езыгъаджэхэмрэщ.
   Лъэпкъым и тхыдэм, щIэныгъэм, щэн-
хабзэм, н.къ. зэфIэкIышхуэ иIэу хуэ-
лажьэ дэтхэнэми унэкIэ е нэгъуэщI зы-
гуэркIэ сыдэIэпыкъунут.
   - Сэ си щхьэкIэ сигу къоуэ, Урыху
бжьэпэм зы унэ цIыкIу тету щызиIэу
абы сыщыпсэуарэт, сыщытхарэт, жиIэу
хъуапсэу зи гъащIэр зыхь Нало Заур ар
зэрыхуэдмыщIэфар.
   - Уэ уи къакъэр умыгъэкъакъэмэ, хэт
пхуигъэкъэкъэн, жиIащ адыгэм. Ахъшэ
лей зэи щыIэнукъым, а уиIэр тэмэму зу-
мыгъэзахуэмэ. Дэ щIэблэм теухуауэ куэд
жыдоIэ. Ауэ абыхэм дигу иримыхь ядэт-
лъагъумэ, дэращ зи лажьэр. Венгрием
сыщыIэу слъэгъуащ сабийхэм щхьэкIэ
сыхьэт 12-кIэ лажьэ телеканал. Ди те-
левизорым сыт къигъэлъагъуэр? Дыте-
мыпсэлъыхьми хъуну, псоми ящIэ ка-
налхэм зэпеуэу щIэблэр зэрагъэкIуэдыр.
   Хъуапсэ и псэ кIуэдыркъым, жаIэ.
Сыхъуапсэурэ си псэр хэгъуащ.
   - ДжэбрэIил, Нало Заур къеIысха ин-
тервьюхэм ящыщ зым КIыщокъуэ Алим
зэхэзехуэн щащIам и гугъу къыщысхуи-
щIыжым, парт лэжьакIуэхэм къызэра-
гъэпэща зэIущIэм уэ укъыщыпсалъэу
тхакIуэм укъыщхьэщыжауэ жиIащ. Уи
псалъэм, уи гупсысэм ухуитыжу дунейм
узэрытетар фIыгъуэ ирикъуркъэ?! Зи
гупкIэм исым и уэрэдыр жызыIэу уигу
зыщызыгъэкIхэм уащымыщыныр - ар
дэтхэнэми хузэфIэкIыркъым. Уигурэ уи
псэрэ ухуиту укъызэрыгъуэгурыкIуар
уи талантымрэ щIэныгъэмрэ къыпхуа-
хьауэщ сэ къызэрыслъытэр.
   - КIыщокъуэ Алим и «Сломанная под-
кова» романыр урысыбзэкIэ къыщыдэ-
кIам, тхылъыр Москва къысхуригъэхауэ
щытащ мыпхуэдэу тетхауэ: «Джабраилу
Хаупа, талант которого в оправе му-
жества. Благодарный Алим Кешоков».
   Уи псалъэм пысщэнщи, зыгуэрым сы-
дежьууамэ, нобэ схузэфIэкIа мащIэри
схуэщIэнутэкъым. Мы дунейм сэ зыщ
фIыуэ слъэгъуар - хуитыныгъэ! Сэ щы-
уагъэ Iэджи сIэщIэкIащ, ауэ си псэм сеп-
цIыжакъым. Хъуапсэмрэ щIэныгъэмрэщ
а хуитыныгъэр къызэзытар. Си гъащIэр
схьащ лъэпкъым щхьэкIэ сыхъуапсэу.
   ИтIанэ. Си анэ Локъан сыщIалэ
цIыкIуу къызжиIэрт: «А, си щIалэ, удэ-
мыплъей, укъемыплъых. Уэ укъызыхэ-
кIар пщIэжын хуейщ». Ар сэ къызгуры-
Iуэртэкъым абы щыгъуэ. Нобэр къыз-
дэсым си усэхэр тхылъу къыщIыдэз-
мыгъэкIари ПащIэ Бэчмырзэ и напэр
тесхмэ, жысIэри аращ. Бэчмырзэ зэ-
рипхъурылъхум щхьэкIэ усакIуэу зыкъи-
лъытэжрэ, жаIэным сигъэIэнкунащ.
   - ДжэбрэIил, дунейр дапхуэдизу зэ-
хэмытхъуами, дызыгъэгузавэр мыма-
щIэми, допсэу, дызыгъэгуфIи дызыгъэ-
гушхуи ди гъащIэм хэтщ. Уэ сыт узыгъэ-
гушхуэр?
   - Сызэрыадыгэм. Сэ адыгэм и фIыпIэ
слъэгъуащ. Сэ сропагэ сызэрыадыгэм,
ауэ зыми сепэгэкIыркъым.
   - Упсэу, ДжэбрэIил. Уэ уи лэжьы-
гъэмкIэ лъэпкъым и цIэр бгъэIуащ, и
пщIэр пIэтащ. Сыхуейт езы лъэпкъым
ар къыгурыIуэну, и дахэрэ ифIрэ емы-
лъэпэуэжыну.

Епсэлъар ШИРДИЙ Маринэщ.

   Бзум къыщIилъэтыхьыр дэ дызэригъэхъуэпсэнБзум къыщIилъэтыхьыр дэ дызэригъэхъуэпсэнБзум къыщIилъэтыхьыр дэ дызэригъэхъуэпсэнБзум къыщIилъэтыхьыр дэ дызэригъэхъуэпсэнБзум къыщIилъэтыхьыр дэ дызэригъэхъуэпсэн
щхьэкIэкъым, жьыр къыщIепщэри сабэ кърихьэкIын къу-щхьэкIэкъым, жьыр къыщIепщэри сабэ кърихьэкIын къу-щхьэкIэкъым, жьыр къыщIепщэри сабэ кърихьэкIын къу-щхьэкIэкъым, жьыр къыщIепщэри сабэ кърихьэкIын къу-щхьэкIэкъым, жьыр къыщIепщэри сабэ кърихьэкIын къу-
дейкъым - мы дунейм тет псори зыгуэрым къыхуегъэщI.дейкъым - мы дунейм тет псори зыгуэрым къыхуегъэщI.дейкъым - мы дунейм тет псори зыгуэрым къыхуегъэщI.дейкъым - мы дунейм тет псори зыгуэрым къыхуегъэщI.дейкъым - мы дунейм тет псори зыгуэрым къыхуегъэщI.
Сыт цIыхур къызыхуигъэщIыр? ПыухыкIауэ абы жэуапСыт цIыхур къызыхуигъэщIыр? ПыухыкIауэ абы жэуапСыт цIыхур къызыхуигъэщIыр? ПыухыкIауэ абы жэуапСыт цIыхур къызыхуигъэщIыр? ПыухыкIауэ абы жэуапСыт цIыхур къызыхуигъэщIыр? ПыухыкIауэ абы жэуап
пхуетынукъым. Къэнэжыр укъызыхуигъэщIар гурэ псэкIэпхуетынукъым. Къэнэжыр укъызыхуигъэщIар гурэ псэкIэпхуетынукъым. Къэнэжыр укъызыхуигъэщIар гурэ псэкIэпхуетынукъым. Къэнэжыр укъызыхуигъэщIар гурэ псэкIэпхуетынукъым. Къэнэжыр укъызыхуигъэщIар гурэ псэкIэ
зыхэпщIэнырщ.зыхэпщIэнырщ.зыхэпщIэнырщ.зыхэпщIэнырщ.зыхэпщIэнырщ.

   ХЬЭIУПЭ ДжэбрэIил композиторщ, усакIуэщ, гупсыса-
кIуэщ, сурэтыщIщ, егъэджакIуэщ. А псом къинэмыщIауэ,
ар цIыху телъыджэщ, ныбжьэгъуфIщ. Ар симыIамэ, псэкIэ
сызыдэхъун цIыху сыхуэныкъуэнт.
   ПсэкIэ къулейсызым, лей зезыхьэм, цIыхуми гъащIэми
хэлъынкIэ хъуну мыхъумыщIагъэм зэуэ пэщIэувэф, ар зигу
темыхуэ ХьэIупэ ДжэбрэIил и ныбжьэгъухэр псэкIэ къабзэ,
къулей ещI, я зэфIэкIым хегъахъуэ, я гупсысэм зрегъэ-
ужь.
   ДжэбрэIил зригъэсащ пэжыр - дахагъэм, дахагъэм пэ-
жыр хилъагъуэу. Апхуэдэ дуней къэхьэхукIэм зэзэмызэх-
хэщ узэрыхуэзэр, талант нэс зиIэр зэрымащIэм хуэдэ къаб-
зэу. Шэч къытесхьэркъым дахагъэм, Iущыгъэм, талантым
я Тхьэр ХьэIупэ ДжэбрэIил къызэрыщхьэщытым.
   Нэфым зыхищIэнукъым тхыпхъэщIыпхъэм и дахагъэр,
дэгуми зэхихынукъым макъамэр. Ауэ цIыхур Iэпкълъэпкъ
къудейкIэ зэрыныкъуэдыкъуэр? Шынагъуэр гумрэ псэмрэ
дэгумэщ, нэфмэщ.
   ДжэбрэIил мы дунейм къыщIытехьар ди псэр дунейм и
дахагъэм, макъамэ телъыджэм, нэхугъэм, плъыфэ
зэтепщIыпщIыкIхэм, лъагъуныгъэмрэ пэжыгъэмрэ къыху-
игъэушын папщIэщ.
   ЦIыхум и псэр гъунапкъэ гуэрым ириубыдэжмэ,
нэгъуэщIхэм езауэу, еныкъуэкъуу щIедзэри къыхагъащIэ.
Си ныбжьэгъум сохъуэхъу IэпкълъэпкъкIэ узыншэну, и псэр
хуитыну, насыпрэ дэрэжэгъуэрэ иIэну.

БГЪЭЖЬНОКЪУЭ Заурбэч,БГЪЭЖЬНОКЪУЭ Заурбэч,БГЪЭЖЬНОКЪУЭ Заурбэч,БГЪЭЖЬНОКЪУЭ Заурбэч,БГЪЭЖЬНОКЪУЭ Заурбэч,
КъБР-м и цIыхубэ сурэтыщI.

   Гъуазджэм и лIэужьыгъуэ

куэдым, псом хуэмыдэу ма-

къамэм, ущиIэ талант иным

ирогуфIэ, ДжэбрэIил, Къэ-

бэрдей-Балъкъэрым и цIыху-

хэр, уи ныбжьэгъухэр. Музы-

кэм хуэпщIа хэлъхьэныгъэ

иныр дыщэпскIэ тхауэ тхы-

дэм къыхэнэнущ.

   ЕЗЫМ и гуащIэм и мыза-

къуэу, нэгъуэщIхэм ейри

къызыфIэIуэху закъуэтIа-

къуэхэм ящыщщ ДжэбрэIил.

Абы зэи гулъытэншэу къи-

гъанэркъым творческэ лэ-

жьакIуэхэр, зэIущIэу, гъэ-

лъэгъуэныгъэу здэмыкIуэ

къэгъуэтыгъуейщ.

   ХьэIупэр композитор къу-

дейкъым, усэ гъуэзэджэр

зытх усакIуэщ, фIы дыдэу су-

рэт ещI, егъэджакIуэ гъэщIэ-

гъуэнщ. Сыт хуэдэ зэхуэсми

и псэщ ДжэбрэIил, жыпIэкIэ

ущыуэнукъым. Абы Iурылъ

адыгэбзэ дахэмрэ акъыл зы-

хэлъ гупсысэмрэ зыIэпашэ-

ри, яфIэфIу абы йопсэлъы-

лIэ нэхъыжьи нэхъыщIи.

ПщIэ къыхуащIу республи-

кэм щекIуэкI Iуэхушхуэхэм

жыджэру хэтщ ХьэIупэр, и

Iуэху еплъыкIэр къехьэкI-не-

хьэкI хэмылъу къиIуатэу.

   Испанием сэ сыщодаIуэ уи

дискым, ДжэбрэIил! А уэрэд-

хэм хэкужьыр нэхъ гъунэгъу

къысхуащI, лъэпкъ гупсысэ

зыщIэлъ лэжьыгъэхэр сщIы-

нымкIи къыздоIэпыкъу.

КIЫЩ Мухьэдин.

Испание, Кадиз  къалэ

   Урысей Федерацэм гъуаз-Урысей Федерацэм гъуаз-Урысей Федерацэм гъуаз-Урысей Федерацэм гъуаз-Урысей Федерацэм гъуаз-
джэхэмкIэ щIыхь зиIэ и лэ-джэхэмкIэ щIыхь зиIэ и лэ-джэхэмкIэ щIыхь зиIэ и лэ-джэхэмкIэ щIыхь зиIэ и лэ-джэхэмкIэ щIыхь зиIэ и лэ-
жьакIуэ, Къэбэрдей-Балъкъ-жьакIуэ, Къэбэрдей-Балъкъ-жьакIуэ, Къэбэрдей-Балъкъ-жьакIуэ, Къэбэрдей-Балъкъ-жьакIуэ, Къэбэрдей-Балъкъ-
эр, Адыгэ республикэхэм яэр, Адыгэ республикэхэм яэр, Адыгэ республикэхэм яэр, Адыгэ республикэхэм яэр, Адыгэ республикэхэм я
цIыхубэ артист, УФ-м и Ком-цIыхубэ артист, УФ-м и Ком-цIыхубэ артист, УФ-м и Ком-цIыхубэ артист, УФ-м и Ком-цIыхубэ артист, УФ-м и Ком-
позиторхэм я зэгухьэныгъэмпозиторхэм я зэгухьэныгъэмпозиторхэм я зэгухьэныгъэмпозиторхэм я зэгухьэныгъэмпозиторхэм я зэгухьэныгъэм
Шостакович и цIэр зэрихьэуШостакович и цIэр зэрихьэуШостакович и цIэр зэрихьэуШостакович и цIэр зэрихьэуШостакович и цIэр зэрихьэу
ит саугъэтым и лауреат,ит саугъэтым и лауреат,ит саугъэтым и лауреат,ит саугъэтым и лауреат,ит саугъэтым и лауреат,
КъБР-м и Къэрал саугъэтырКъБР-м и Къэрал саугъэтырКъБР-м и Къэрал саугъэтырКъБР-м и Къэрал саугъэтырКъБР-м и Къэрал саугъэтыр
зыхуагъэфэща ХьэIупэзыхуагъэфэща ХьэIупэзыхуагъэфэща ХьэIупэзыхуагъэфэща ХьэIупэзыхуагъэфэща ХьэIупэ
ДжэбрэIил Къэбэрдей-ДжэбрэIил Къэбэрдей-ДжэбрэIил Къэбэрдей-ДжэбрэIил Къэбэрдей-ДжэбрэIил Къэбэрдей-Балъ-Балъ-Балъ-Балъ-Балъ-
къэрым макъамэ гъуазкъэрым макъамэ гъуазкъэрым макъамэ гъуазкъэрым макъамэ гъуазкъэрым макъамэ гъуазджэмджэмджэмджэмджэм
зыщезыгъэужьахэм ящыщузыщезыгъэужьахэм ящыщузыщезыгъэужьахэм ящыщузыщезыгъэужьахэм ящыщузыщезыгъэужьахэм ящыщу
нэхъ зэфIэкI зиIэщ.нэхъ зэфIэкI зиIэщ.нэхъ зэфIэкI зиIэщ.нэхъ зэфIэкI зиIэщ.нэхъ зэфIэкI зиIэщ.

   КъБР-м Иджырей тхыдэм и
документацэмкIэ и центрым и
лэжьакIуэхэм 2002 гъэм ди на-
сып къихьат музыкэм и мыза-
къуэу, литературэм, сурэт щIы-
ным, лъэпкъхэм я тхыдэм, Iуэ-
рыIуатэм ехьэлIауэ щIэны-
гъэшхуэ зыбгъэдэлъ ХьэIупэ
ДжэбрэIил дыIущIэну, деп-
сэлъэну. Абы щыгъуэ дэ дгъэ-
хьэзырырт ХьэIупэм и фонд
2001 гъэм къызэдгъэпэщам и
пшыхь композиторым и ныб-
жьыр илъэс 60 щрикъум ири-
хьэлIэу едгъэкIуэкIыну. Ар нэ-
Iуасэ тхуэхъуащ зэрыдмы-
цIыху лъэныкъуэ куэдкIэ. Джэб-
рэIил композитор къудейкъ-
ым, къызыхэкIа лъэпкъым и
бзэмрэ щэнхабзэмрэ куууэ
хэзыщIыкI усакIуэщ, сурэ-
тыщIщ, философ-пантеистщ.
   Зи гугъу сщIы фондым
хэлъщ 1959 гъэм щыщIэдзауэ
2004 гъэ хъуху къызэщIэ-
зыубыдэ хьэпшыпу 111-рэ. Ахэр
къулыкъу щищIахэмрэ щылэ-
жьахэмрэ къэзыгъэлъагъуэ
дэфтэрщ, Iэрытххэщ, и ныбжь-
эгъухэм яхуитха письмохэщ,
композиторымрэ абы и
Iыхьлыхэмрэ ехьэлIа тхыгъэ-
хэщ, сурэтхэщ, н. къ.
   Нотэ тетрадхэри хэлъщ абы,
ди усакIуэ цIэрыIуэхэм я Iэда-
къэщIэкIыу ХьэIупэм макъа-
мэ зыщIилъхьахэр иту. Апху-
эдэщ ЩоджэнцIыкIу Iэдэм и

«Некрасивая девчонка»,
КIыщокъуэ Алим и «Телъхьэ
уанэр си шым», «Ты - музы-
ка», «Подобна ты маю», Ку-
лиев Къайсын и «Женщина
купается в реке» (зэзыдзэкIар
Гребнев Наумщ), Къэшэж
Иннэ и «Ну, теперь вы, дев-
чонки, пропали», Къэжэр
Петр и «Лъагъуныгъэ
лъагъуэ», Тхьэгъэзит Зубер и
«Си гъатхэ», «Кърухэр», «Ро-
зэр къыщыгъагъэм», «Гу-
рыщхъуэ», «Зэтеплъхьэм уи
нэр», «Уэрэдищ», «Уи лъа-
гъуныгъэр», Бештокъуэ Хьэ-
бас и «Хъыджэбз уэрэд»,
«Къэбэрдей», «Си тIасэ»,
«Изолъхьэ сигу
сынэмыкIуэну», «Налшык и
пщэдджыжь», «СыIурихыу
сызэрымыжей», «Сыт пхуэс-
щIэнур, сигу», «СыщIэгъап-
лъэ уи нэм», Ацкъан Руслан и
«ГъащIэр зыщ», «Уэрэд нэщ-
хъей», Бернс Роберт и «Дав-
но ли цвел зеленый дол»
(зэзыдзэкIар Маршак Саму-
илщ) уэрэдхэр, нэгъуэщIхэри.
   Къулейщ «Iэрытххэр - стать-
яхэр, очеркхэр, усэхэр»
Iыхьэр. Абы хэлъщ компози-
тор Даур Аслъэнрэ усакIуэ
Ацкъан Русланрэ ятриухуа
тхыгъэхэр, пшынауэ Iэзэ Къа-
шыргъэ КIурацэ и творче-
ствэр щызэпкърихар (уры-
сыбзэм изыгъэзэгъар Мэрем-
къул Людмилэщ). ГъэщIэ-
гъуэнщ архив дэфтэрхэр и те-
гъэщIапIэу Нартан къуажэм и
тхыдэм триухуа очерк-къэху-
тэныгъэр. Гулъытэ хэха
хуумыщIынкIэ Iэмал иIэкъым
и усэхэмрэ абыхэм ехьэлIа су-
рэтхэмрэ. Абыхэм щыщщ и
анэ Локъан, и адэшхуэ ПащIэ
Бэчмырзэ, и ныбжьэгъу гъу-
нэгъухэу Нало Заур, Клюзнер
Борис, Темыркъан Борис, Тут
Заур, Хъурей Феликс сымэ,
нэгъуэщIхэми яхуитха усэхэр.
Фондым къыщыбгъуэтынущ
ХьэIупэ ДжэбрэIил и творчес-
кэ биографиемрэ и лэжьы-
гъэхэм я цIэхэмрэ…
   ФIэщщIыгъуейщ Джэбрэ-
Iил илъэс 70 ирикъуу: ар щIэ-
лафэщ, нэхъыщхьэращи,
гукъыдэж иIэщ. ДжэбрэIил
зыцIыхухэм жаIэ: «УзыIэпы-
зышэ къару гуэр хэлъщ абы».
Езыр пагагъ хэмылъу цIыху
къызэрыгуэкIыу гуапэми, а
«къызэрыгуэкIым» щIэ-
гъэпщкIуащ гупсысэ куу, акъ-
ыл жан, щIэныгъэшхуэ.
   Музыкэм хэзыщIыкIхэм
яцIыху икIи фIыуэ ялъагъу
ХьэIупэ ДжэбрэIил итххэр.
Абы и гуащIэмкIэ цIыхухэр
дахагъэм и дунейм хешэ.   Со-
вет композитор цIэрыIуэ Ба-
ласанян Сергей итхащ ХьэIу-
пэм щхьэкIэ: «Сыт а компо-
зиторым узэрызыIэпишэр?
Лъэпкъ уэрэдым хуиIэ лъа-
гъуныгъэмкIэ, абы и щIэ-
жьыуэ телъыджэхэм зэрахуэ-
сакъымкIэ, езым ар зэрызы-
хищIэмкIэ, и лъэпкъ щэнхаб-
зэм егъэлеяуэ фIыуэ зэры-

къан къиIуэтэжу зэхихащ и
адэшхуэм и уэрэдхэр, хъыба-
рыжьхэр, таурыхъхэр, аращ,
шэч хэмылъу, IуэрыIуатэм па-
сэу дезыгъэхьэхар.
   Кальман Имре и «Принцес-
са цирка» опереттэм хэт Мис-
тер Икс и ариер радиокIэ зэ-
хиха иужь, ХьэIупэм къы-
гурыIуащ макъамэм къызэ-
рыхуигъэщIар. Ар зыгъэзэ-
щIа Отс Георг и макъым нэ-
гъуэщI дуней къыхузэIуихат.
   1959 гъэм ар щIэтIысхьащ
Налшык дэт музыкэ учили-
щэм и дирижер-хор къуда-
мэм. Ещанэ курсым щеджэу
абы уэрэд итхын щIидзащ.
1962 гъэм дунейм къытехьащ
«Си гъатхэ» и япэ уэрэдыр,
усакIуэ Тхьэгъэзит Зубер и
псалъэхэр зыщIэлъыр. Ар
занщIэу цIэрыIуэ хъуат. Учи-
лищэм щIэсыху ДжэбрэIил
итхащ уэрэдипщIым щIигъу,
ахэр цIыхухэм япхъуэтащ,
радиокIэ къату, концертхэм
щыжаIэу хуежьащ.
   Музыкэм адэкIи хуеджэну
мурад ищIри, ДжэбрэIил 1964
гъэм щIэтIысхьащ Сарад-
жишвили Вано и цIэр зэри-
хьэу Тбилиси дэт консервато-
рэм. Абы и насып къихьащ
профессор Шаверзашвили
А. В. и классым щеджэну. Абы
и гъэсэнхэм яхилъхьэрт щIэ-
ныгъи гъэсэныгъи. Ещанэ
илъэсым ХьэIупэм и Iэдакъэм
къыщIэкIащ и япэ тхыгъэш-
хуэр - скрипкэмрэ фор-
тепианэмрэ щхьэкIэ итха со-
натэ №1-р. 1966 гъэм мэлы-
жьыхьым и 13-м ар къитащ
Тбилиси телевиденэм.
   ХьэIупэм и япэ симфониер
(диплом лэжьыгъэр) Къэбэр-
дей-Балъкъэр къэрал филар-
монием и симфоние оркест-
рым, Щербаков Иван зи па-
шэм, игъэзащIэу япэ щызэха-
хар 1970 гъэм мазаем и 13-
рщ. ИужькIэ ар щыIуащ
Мэхъэчкъалэ, Москва, Кисло-
водск, Владикавказ, Ростов
къалэхэм, симфоние оркестр
куэдым ягъэзащIэу.
   Зэгуэр ХьэIупэм жиIауэ щы-
тащ сытым дежи ныбжьэгъу
пэжхэмрэ егъэджакIуэ нэс-
хэмрэ и насып зэрыхэлъар.
Аращ и ехъулIэныгъэ нэхъ ин
дыдэуи къилъытэр. Музыкэ
училищэм щеджэм, абы и
унафэщI Хьэсанэ Мусэ и закъ-
уэтэкъым зи чэнджэщхэмкIэ
зыкъыщIэзыгъакъуэр, апхуэ-
дэт композитор цIэрыIуэ
Къардэн Хьэсэни. Наб-
дзэгубдзаплъэу, адэ лъагъу-
ныгъэ къыхуаIэу къыкIэ-
лъыплъырт, лэжьыгъэм хуиIэ
гукъыдэжыр къыдаIэту Iуэхум
трагъэгушхуэрт.
   - «Си университетыр», - жеIэ
ХьэIупэм, - музыкант цIэрыIуэ
Клюзнер Борис сызэрыдэ-
гъуэгурыкIуа илъэсхэрщ. Сы-
зыщымыгъуэза куэд музыкэм
ехьэлIауэ къызэрысщIар аращ
зи фIыгъэр… Шаверзашвилирэ
Клюзнеррэ си дамитIщ, нобэр

къыздэсым сызэрыпсэури абы-
хэм къысхалъхьа къарурщ. Езы
Клюзнер ДжэбрэIил жриIэрт:
«ХьэIупэ, уэ гу хьэлэл уиIэщ,
куэду тхэ - уи псэм усыгъэр щоу-
шэ, къэнэжыр - улэжьэнырщ».
   Консерваторэр къиухщ
Налшык къигъэзэжри, абы
музыкэ училищэм щригъа-
джэу щIидзащ. 1969 гъэм ще-
гъэжьауэ композиторым
езым и лъагъуэ хеш. Зыр зым
кIэлъыкIуэу абы и къалэ-
мыпэм къыщIокI инструмен-
тальнэ, симфоние ма-
къамэхэр.
   1970 гъэм ХьэIупэ Джэб-
рэIил СССР-м и Композитор-
хэм я зэгухьэныгъэм хагъэхь-
ащ. А илъэс дыдэми дунейм
къытехьащ и егъэджакIуэ
икIи гъуэгугъэлъагъуэ Клюз-
нер Борис хуитха «Сказка се-
дых гор» симфониер. 1975
гъэм Урысейм и Композитор-
хэм я зэгухьэныгъэм и
зэIущIэ екIуэкIам хиубыдэу ар
щагъэзэщIат Чайковский П. и
цIэр зезыхьэ Концерт тыпIэм.
«Апхуэдэ макъамэр европей
концерт тыпIэхэм я нэхъ цIэ-
рыIуэхэм симфоническэ ор-
кестр нэхъыфI дыдэхэм ща-
гъэзащIэ хъунущ», - жиIэгъат
композитор Щедрин Родион.
   ЖыпIэнурамэ, 70 гъэхэр
композиторым творческэ
ехъулIэныгъэфIхэр щызы-
Iэригъэхьа зэманщ. Програм-
нэ симфоние лэжьыгъэхэмкIэ
Iэзэщ ДжэбрэIил. Апхуэдэ лэ-
жьыгъэхэм щыщщ «Адыгская
увертюра», «Молодежная
увертюра», «Торжественная
увертюра» IэдакъэщIэкIхэр.
1973 гъэм итхащ «Сказание о
нартах» симфоние-поэмэр,
1975 гъэм - Межелайтис Эду-
ард и псалъэхэр зыщIэлъ сим-
фоние №2-р.
   1980 гъэхэм итхахэм наIуэ
къащIащ лъэпкъ музыкэм
симфониемкIэ зэфIэкIышхуэ
зиIэ композитор иIэ зэрыхъуар.
Абы етх лэжьыгъэшхуэхэр: ор-
кестрым скрипкэр и гъусэу
игъэзэщIэну япэ концертыр,
адыгэ пшынэм папщIэ класси-
кэ жыпхъэм ит япэ лэжьыгъэр,
пшынэм хуитха сонатэр, пшы-
науэ Iэзэ Кхъуэжь Мадинэ кон-
цертхэм гъэщIэгъуэныщэу
щигъэзэщIар...
   ХьэIупэ ДжэбрэIил куэд щIащ
утыкушхуэм зэрихьэрэ, уры-
сейпсо макъамэ щэнхабзэм
увыпIэшхуэ зэрыщиубыдрэ.
Композиторым езым и макъ,
Iуэху еплъыкIэ щхьэхуэ, и хъэтI
иIэжщ. Кабалевский Д. Б. и
псалъэхэр къэбгъэсэбэпу
ДжэбрэIил хужыпIэ хъунущ:
«ЦIыхубэм макъамэ жылэ
къыIехри, ар налкъутналмэсу
иретыж». Абы и талантымкIэ
къигъэщIа псори адыгэм и
щIэинхэмрэ щэнхабзэ гъэтIы-
лъыгъэхэмрэ ящыщ хъуа-
гъэххэщ.
   ДжэбрэIил и гуащIэр къы-
гуэхыпIэ имыIэу епхащ уса-
кIуэ цIэрыIуэхэу Тхьэгъэзит
Зубер, Бицу Анатолэ, АфIэу-
нэ Лиуан, Бещтокъуэ Хьэбас,
Къэшэж Иннэ сымэ я цIэм.
Абы и уэрэдхэр ягъэзащIэ Тут
Заур, Бэгъуэтыж Светланэ,
Гъэсашэ Наталье, Уэтэр Ана-
толэ, ПащIэ Ахьмэд, Шэр-
джэс Iэсият, пшынауэ
Кхъуэжь Мадинэ, пианистхэу
Тепловэ Верэ, Бэрсокъуэ
Еленэ, Анисимов Евгений,
Нестеренкэ Ольгэ сымэ.
   Лектор-музыковед ХьэIупэ
ДжэбрэIил илъэс куэд хъуауэ
сабийхэмрэ ныбжьыщIэхэм-
рэ папщIэ лекцэ-концертхэр
Къэрал киноконцерт гъэлъэ-
гъуапIэм щрегъэкIуэкI, Къэ-
бэрдей-Балъкъэр къэрал фи-
лармонием и симфоние ор-
кестрыр (и дирижерыр Те-
мыркъан Борисщ) и гъусэу.
Республикэм и школхэмрэ
сабий садхэмрэ я гуапэу ира-
гъэблагъэ хьэщIэ лъапIэщ,
щIэх-щIэхыурэ еджакIуэхэм
яIуощIэ, йопсалъэ.
   Мурад куэд иIэщ ДжэбрэIил,
къытщIэхъуэ щIэблэр зыщIэ-
пIыкIын хуейм фIыуэ
хещIыкI, яжриIэн и куэды-
кIейщи, и зэфIэкIыр мыкIуэ-
щIу, и лэжьыгъэм гукъыдэж
хуиIэу куэдрэ псэуну ди гуа-
пэщ.

АЩХЪУЭТ Раисэ,АЩХЪУЭТ Раисэ,АЩХЪУЭТ Раисэ,АЩХЪУЭТ Раисэ,АЩХЪУЭТ Раисэ,
КъБР-м и Архив

IуэхущIапIэм и УЦДНИИ-м
и унафэщI.

   ФЕЙДЭНШЭУ фIы щызэ-

рамыхьэж, хабзэмрэ фIэщ-

хъуныгъэмрэ я лъапIэхэм

Iулыдж щамыIэж дунейм Хьэ-

Iупэ ДжэбрэIил хуэдэ щып-

сэумэ - гурыфI-гугъэр кIуэ-

щIынукъым. Абы къигъэщI

дахагъэм ущыщIэдэIукIэ, уи

псэр мэщIэращIэ.

   СринасыпыфIэщ Джэбрэ-

Iил и лъэхъэнэгъуу къэзгъэ-

щIым.

СЭВКIУИЙ Хьэмид,

КъБР-м и цIыхубэ сурэтыщI.

ДжэбрэIил и шыпхъухэу МарусэрэДжэбрэIил и шыпхъухэу МарусэрэДжэбрэIил и шыпхъухэу МарусэрэДжэбрэIил и шыпхъухэу МарусэрэДжэбрэIил и шыпхъухэу Марусэрэ
Нинэрэ я кум дэсыр я анэ Локъанщ.Нинэрэ я кум дэсыр я анэ Локъанщ.Нинэрэ я кум дэсыр я анэ Локъанщ.Нинэрэ я кум дэсыр я анэ Локъанщ.Нинэрэ я кум дэсыр я анэ Локъанщ.

Нартан къуажэ. 1980 гъэ

щыгъуазэмкIэ…»
   Псэ къабзэу, и гур цIыхухэм
яхузэIухауэ зэрыщытыр къы-
щежьар и сабиигъуэ гугъур
(имыIэххауэ къэплъытэ хъу-
нур) арагъэнщ. Е а гугъуе-
хьыр армырауэ пIэрэ Джэбрэ-
Iил зыпсыхьар? Ерыщу зы-
хуейм зэрыхущIэкъуар, къы-
зыхуигъэщIар ищIэжу езым и
гъуэгур къызэрыхихар, лэжь-
ыгъэр фIыуэ илъагъуу, цIыху
пэжу, гу хьэлэл иIэу дунейм
зэрытетыр…
   И адэ Къубатий зауэм щы-
дэкI махуэм, 1942 гъэм маза-
ем и 20-м, къалъхуащ Джэб-
рэIил. Къызэримыгъэзэжы-
нур ищIами ярейуэ: «Сэ къэс-
псэуну сызыхунэмыса илъэс-
хэр Тхьэм абы къригъэгъа-
щIэ», - жиIат Къубатий.
   ДжэбрэIил и адыгэбзэмрэ и
псэм и къулеигъэмрэ къы-
зыбгъэдихар и анэ Локъанщ,
цIыхубэ усакIуэ цIэрыIуэ Па-
щIэ Бэчмырзэ и пхъурщ. Абы
щIалэ цIыкIум и гум къыщи-
гъэушыфащ лъэпкъ гъуаз-
джэм ехьэлIа лъагъуныгъэр.
Локъан фIы дыдэу еуэрт ады-
гэ пшынэм, дахэу уэрэд
жиIэрт. ДжэбрэIил и сабии-
гъуэм къыщыщIэдзауэ Ло-

uA3=C“.ì!. ?I.…/ãA.ì!.? .3,2/…/ãA.! *A/ƒ.ƒ/2=!.uA3=C“.ì!. ?I.…/ãA.ì!.? .3,2/…/ãA.! *A/ƒ.ƒ/2=!.

Композитор ХьэIупэ ДжэбрэIил. Композитор ХьэIупэ ДжэбрэIил. Композитор ХьэIупэ ДжэбрэIил. Композитор ХьэIупэ ДжэбрэIил. Композитор ХьэIупэ ДжэбрэIил. 2012
гъэ



123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121
123456789012345678901234567890121

№30 (22.188) 2012 ГЪЭМ  МАЗАЕМ И 21
¿
ƒ
¤
√›
 œ
–¿
À
⁄
›

3333333333

Хьэлэмэтщ си дежкIэ:
ДжэбрэIил щылажьэ пэ-
шым узэрыщIыхьэу, абы
щIэсым и дунейм ухэба-
къуэм хуэдэщ. Тхылъ,
хьэпшып гъэщIэгъуэнхэр,
сурэт куэд хуабагъэ дыдэ-
кIэ гъэнщIауэ щыболъагъу
а пэшым: и анэр, и адэш-
хуэр, Темыркъан Юрэ, Ще-
дрин Родион, Сокъур
Александр, и ныбжьэгъу
куэдым я сурэтхэр - псоми
нэщэнэ нэхъыщхьэ гуэр
ядыболъагъу.

СЭ ДЖЭБРЭIИЛ зэрысцIы-
хурэ апхуэдэу куэд щIакъым,
ауэ и уэрэдхэр сызэрыцIыкIу-
рэ фIыуэ солъагъу, Тут Заур
игъэзащIэу ахэм сыщедаIуэ-
кIэ, си гур хохъуэ. Дэнэ
щысщIэнт сэ тхьэм пэсщI Хьэ-
Iупэ ДжэбрэIил апхуэдэу
цIыху къызэрыгуэкIыу. Абы
и хьэлым удимыхьэхынкIэ
Iэмал иIэкъым. Япэу сэлам
щесхам къыщыщIэдзауэ сэ
зыхэсщIащ абы и цIыхугъэр.

ДызэрыцIыхури, етIуанэ
махуэм бдзэжьеящэ сызди-
шащ. Къэдубыдаи щымыIэу,
ауэ фIыуэ зыдгъэпсэхуауэ,
дызэбгрыкIыжын и пэ, «ше-
ибжьэ зырыз дефэжынщ», -
жиIэри и деж дыщIыхьащ.
Тетрадь Iувышхуэр къытрилъ-
хьэри, къеджэу щIидзащ:

ЯтIэ унэ, ятIэ лъэгу
СызыщIапIыкIам -
КъыщыкIынут Iэгъэбэгу,
Псы зэкIэлъипкIам…

ДжэбрэIил усэ итхыу зэхэс-

Ар япэу щыслъэгъуам, си

ныбжьыр илъэс пщыкIу-

щым итт. ГъуэгупщIэу зы

сом къызатри, сэ Налшык

сыкъэкIуат, си япэ усэхэр

зыми пэзмыщI усакIуэ

Тхьэгъэзит Зубер езгъэ-

лъагъун си гугъэу.

ЗУБЕР а зэманым щыла-

жьэу щыта «Iуащхьэмахуэ»

журналым и хэщIапIэр къэз-

гъуэтыху зыкъомрэ сыкIэрэ-

хъуащ, къалэр щIагъуащэу

сцIыхуртэкъыми. УсакIуэм

и сурэтри газетым къыхэз-

гъэжауэ сIыгът, слъагъум

къэсцIыхун хуэдэу. Зубер

сыщыщIэупщIэм, «и ныб-

жьэгъу къыщIыхьати игъэ-

кIуэтэжыну щIэкIа къу-

дейщ, сыту фызэхуэмыза-

рэ», - къызжаIащ и лэжьэ-

гъухэм. СытепыIэншэти,

сызылъыхъуэм сыпежьэу,

сыкъыщIэкIащ. Зубер бжэ-

Iупэм и деж щытт, щIалэ

лъагъугъуафIэ гуэрым еп-

салъэу. Япэмыжыжьэу сыу-

вауэ сыщытти, гукъэкI зы-

щIа усакIуэр къызэуп-

щIащ, «сэра узылъыхъуэр?»

- жиIэри. «Уэрат» щыжы-

сIэм, сызэбгъэдишащ,

яжьэр, къызэрыпымыхур

гъэщIэгъуэну, кIыхьу зы-

пылъ тутын ныкъуэфыр ад-

рей Iэм иритри, си Iэр къи-

къузащ, итIанэ сызэригъэ-

цIыхуащ, сэри, сыукIыта-

пэурэ, сыкъыщIэкIуар

жесIащ. «Уи усэхэми деп-

лъынкъэ, ауэ япэ щIыкIэ мы

си ныбжьэгъур зэгъэцIыху,

мыр композитор ХьэIупэ

ДжэбрэIилщ», - жиIащ Зу-

бер. Сэ абы и цIэ зэхэсхат, а

зэманым дунейм къытехьа

«Си гъатхэ» и уэрэдри егъэ-

леяуэ сигу ирихьат. Джэб-

рэIил щIыIэ-щIыIэу къызэп-

лъауэ къысщыхъуащ, псом

хуэмыдэу, щымэхъашэ

щIыкIэу, ар къеплъащ а ма-

хуэм щIыдэслъхьар сымы-

щIэ пионер галстукым, ауэ

сэлам къызихащ. Си нэгу

къыщIэнащ абы къыIуи-

гъэпса дзэ хужьыбзэхэр. Аб-

деж зыхэсщIар сигу илъащ,

ДжэбрэIил дэрэ гъащIэм

дызэхуишэу ар зэрыцIыху

гуапэр, зэрыцIыху пэжыр

къэсщIэху. А зэманыр къэ-

сынум иджыри илъэс зыб-

гъупщI иIэт…

ДжэбрэIил дэрэ нэхъ гъу-

нэгъуу дызэрызыгъэцIы-

хуар Тут Заурщ. Ди гупсы-

сэкIэ-дуней еплъыкIэри зан-

щIэу зэтехуащ. ДжэбрэIил

сэ стхыхэм къеджэу къы-

щIэкIащ, игу ирихьри ири-

мыхьри и щхьэ течауэ,

къехьэкI-нехьэкI хэмылъу,

зэрыжиIэри згъэщIэгъуащ.

Дэ нэхъыбэу дызэсар зы я

гум илъу, ди нэм къыщIэп-

лъэу нэгъуэщI къыджаIэут.

Адыгэбзэр ДжэбрэIил фIы

дыдэу зэрищIэм гу лъумы-

тэнкIи Iэмал иIэтэкъым.

ИужькIэ сэ къэсщIащ ар

ДжэбрэIил и анэ Локъан,

ПащIэ Бэчмырзэ и пхъум,

куэдкIэ зэрифIыщIэр.

ДжэбрэIил и уэрэдхэр

фIыуэ зымылъагъу къэ-

гъуэтыгъуейщ, ауэ абы усэ

гъуэзэджэхэр зэритхыр

зыщIэр мащIэщ. Езыр

пIащIэркъым и усэхэр куэ-

дым я пащхьэ ирилъхьэну,

зэзэмызэ зыкъызэкъуихыу,

абыхэм ящыщ гуэрхэм и

ныбжьэгъухэр дригъэдаIуэ

фIэкIа. Апхуэдэу щIыщы-

тым и щхьэусыгъуэр зы-

щIэжыр езыращ, ауэ

ДжэбрэIил и усэхэр адыгэ

псоми ялъэIэсыным си

щхьэкIэ сыщIохъуэпс, абы

мыхьэнэуэ иIэнур фIыуэ

къызгуроIуэри. Апхуэдэ

зэманри къэсынщ, дэнэ

кIуэн…

ДжэбрэIил и талантым

хуэфэщэжу дунейм тетщ,

абы кIэрымыпщIэн лъэпкъ

кIэримыгъапщIэу. И псэм

ещхьу и макъамэри къаб-

зэщ.

Дэ гъащIэ къызэдэт-

кIуащ, ди зэхуэдэ ныбжьэ-

гъуфIхэри ди гъусэу. Ди

гъащIэм хэтащ гуфIэгъуэ

махуэ куэди, ди гур хэзы-

гъэщIа Iэджи. ДыщигуфIэ-

гъуэм, дызэдэгуфIащ, гуауэ

щыдиIэм, ари зэдэдгуэ-

шащ. Аращ ныбжьэгъугъэ

жыхуаIэжыр. «Ныбжьэ-

гъугъэ нэсыр гъэщIэгъуэны-

щэщ: абы гуфIэгъуэр тIукIэ

егъэбагъуэ, гуауэр тIу ире-

щIыкI», - жиIащ цIыхушхуэ

гуэрым. А псалъэхэр си

фIэщ зыщIахэм ящыщщ си

ныбжьэгъу пэж ХьэIупэ

ДжэбрэIил.

Илъэс 70-р куэдщ е ма-

щIэщ схужыIэнукъым, абы

тепсэлъыхьыфынур апхуэ-

диз къэзыгъэщIарщ, ауэ

ДжэбрэIил нобэ и зэфIэ-

кIымрэ и акъыл жанагъым-

рэ сеплъмэ, си фIэщ мэхъу

абы фIыуэ илъагъу и ады-

гэ лъэпкъым иджыри куэд

зэрыхуилэжьыфынур. А

гупсысэм сэри къару къы-

зет…

АЦКЪАН Руслан.

НапIэдэхьеигъуэм
зыщызэлъэщIихым

Зы зэман Флобер Гюстав
псалъэухам зэгущу къри-
гъэтIэсат: «Iыхьэ лейм
икIыу зи пщIэр псэм щы-
зефхьэхэм, фалъэмыIусы-
щэ - дыщэ хьэжыгъэр Iэпэ-
хэм къапынэнщ».

НОБЭ зи махуэ лIым пап-
щIэ стхыну сыщIэхъуапсэ
Iэджэм сытемыгушхуэурэ,
сыт щыгъуи зызогъэтIы-
лъэкI. Иджыпстуи зызы-
пэсIыгъхэм ящыщщ абы и
зэхэщIыкI лъахэу сызэры-
мыхьэфыр. ИтIани къызо-
щакIуэ мыпхуэдэм блэсхын
сигу пымыкI гуэрхэр…

ЛIэщIыгъуэ лъагъуэ кIуа-
пIэхэмрэ абыхэм зэхалъэ-
сэж теплъэгъуэхэмрэ зэб-
лэщхъуркъым, зэмынтIэIуа-
уэ. Хьэршыжьыр зэи щхьэу-
къуэркъым - ар къызэрыдэ-
тэхэм я щэхур уахъты зиIэм
акъылкIэ хузэблэмыгъэз
псысэщ. Псэхэрщи - вагъуэ
сахуэу а псысэм щозэрыхь-
зэрий. Шэч хэлъкъым ап-
хуэдэ «зэрызехьэр» хабзэ Iущ
гуэрхэм япкъ зэритым. А
хабзэхэм яIэщ укъэзыгъэу-
Iэбжь зэпыщIэныгъэхэри.
Месри, фIэщхъуныгъэм
къасфIыхэплъ щIымахуэ
шылэхэр…

…Дантес Жорж Шарль
(Геккерн бароным) ири-
хьэхыж кIэрахъуэм гъуэз
мащIэ пихыурэ, Уафэр псэ
зыIутхэм къазэрыхуэупсам и
Щэджащэр, Бытырбыху
лъапэ зэщIэзыуфа уэс ща-
тэм хоукIурие, жьы Iубыгъуэ
хуэлIэу. Махуэхэу зыбжанэ-
рэ - псэхэу плъыррэ. Шы Iэ-
жьэм ибафэу трагъэзэгъа
пхъэмбеижьыр, емыкIу зы-
пылъ пIащIэгъуэкIэ, Свето-
горск члисэм и кхъэлъахэм
ирашэ. ЛIыукI-кавалергар-
дыр мэкIуэж сенатору щып-
сэуну Франджым. Уафэр
щхьэукъуэркъым. Плъырщ
псэхэр. ЛIэщIыгъуэм напIэ
ешахэр ирехьэх - илъэсищэ-
рэ тхур напIэдэхьеигъуэу
золъэтэкIри, Къылышбий-
хьэблэ щIалэ цIыкIу къы-
щалъху. Уафэр щыхьэтщ -
абы зыри хищIыкIыркъым
адэр здэщыIэ      зауэм къы-
зэримыкIыжынум. Абы
иджыри ищIэххэркъым анэр
нэф хъууэ, дыгъэр пщIыхьу
фIэкI имылъагъужауэ, ду-
нейм зэрехыжынур. Ауэ,
псэр плъыркъэ?! Абы IупщIу
къегубзыгъыж щIышылэ
гуэрым илъэсищэрэ тхур зи
кIыхьагъыу пхырыкI уэс
лъагъуэ. Шы Iэжьэ гуэрым
и гъуазэ. Усыгъэ макъамэм
и Пащтыхьыр изышыжауэ
Iэжьэ лъэужь. А къалъхуам
и дунеипсэр зэшыхьэкIа жэп-
къым цIэ иIэщ - ПУШКИН!
ЩIалэ цIыкIум и псэм къемы-
тIысэх щIыкIэ Iумпэм ищIа-
гъэнт Пушкиныр хьэIупс

зыщIу щытахэм я нэхъ ерыщ
Полетикэ Идалие и цIэри…

ЩIы щхьэфэ Iувыжьу,
Iэжьэ лъагъуэ мелуанхэр
зыщIэзыфыжам, ар щыхьэ-
щIэнущ Макъамэу. Усыгъэу.
Уэрэду. ЦIыхухэм абы фIа-
щынущ: ДжэбрэIил. ХьэIупэ
ДжэбрэIил… Ауэ… Хэт ар?
Хэтми, «си Пушкинымрэ»
сэрэ тыншу дызэрыгъа-
фIэрт а лIыр щызмыцIыхуа
гъэхэм. Тыншыгъуэр радио
IэмалкIэ зэригъэпIейтейрэ
илъэс тIощIым щIегъу. Ап-
хуэдиз дыдэ мэхъури, къы-
зопэщэщ абы ехьэлIа упщIэ
гугъусыгъухэу зи жэуап сы-
мыгъуэтхэр. «Губзыгъэм и
хьэ сыкъишх», - жеIэ лъэпкъ
Iущыгъэм. ДжэбрэIил фIыуэ
зыцIыхум къыгурыIуэнщ
сызезыхуэ-сщызэпеIэм и
щхьэусыгъуэр, зи купщIэ
къысхуэмытIэщIу сызэ-
дзэгъур. Си Пушкиным пэи
кIэи зэримыIэм ещхьу, си
ДжэбрэIилым гъуни нэзи
хуэзгъуэтыркъым! Ар сызэ-
рыхуейм хуэдэу къыщы-
щIэзгъэлъэну тхыгъэм си
псалъэ къыпекIуэкIыркъым!
Сызэрыпэлъэщым ещхьу
стхымэ, кIэкъинэм и IэфIыр
- псысэм и псантхуэр - сIэ-
щIоцIэнлъри, си нэхъуейм
зысхуигъэнщIыркъым!
Схуэтхыркъым зэи а Джэб-
рэIилыр, ауэ зэм-зэм сымы-
щIэххэу стхынущ. СощакIуэ и
бзэм и щэхум, со хъуапсэ и
макъамэ псысэм…

Зэгуэр си анэшхуэр жьэ
мыгъуэ ипсэлъыкIри: «Абы
и джий гъавэ ехрэ? Бзум
ещхьщ!» «къысхужиIати,
жыIэзыфIэщым, ар сигу ды-
хьащэри, мыхъумышхэу си-
нащи, сыкъэзылъхуар ноби
мэтхьэусыхэ. Зэгуэр Джэб-
рэIил: «Бзэ дахащэ» псалъи-
тIыр къызэхьэлIауэ къыIэ-
щIэжыIащи, сыкъиуIауэ
гугъу сохь. Стха гуэрым на-
гъыщэ къудейкIэ егуауэIарэ,
цыджанышу сызэкIуэкI пэт-
мэ, ХьэIупэм: «А псалъэр ма-
къамэм къыходжэлыкIри,
еплъыж», - жиIэтэмэ, флъэ-
гъуащэрэт къалэмым сызэ-
репхъуэнур! Сытыр нэз-
мытхысами, упщIэ къыспо-
тIыс: «Дауэ ДжэбрэIил къы-
зэрыщыхъунур?..» Схэмыу-
зыкI усэ-псысэ гуэр а лIым
къыIэпыхуа «щтэращтэ»
псалъэм и фIыщIэкIэ схуа-
пэри, дамэкIэ уэгум хэзу-
тIыпщхьэжат. Апхуэдэурэ
дахэ гъэтIылъыгъэу ХьэIу-
пэм иIэр зыхуэдизым сегуп-
сысын сошынэ, сепсэуэсэ-
ни си нэ къыхуокI. Хэт ар?
Макъамэтх… УсакIуэ… Псэ-
хэм япхыплъыф гъуджэ… А
псом я дахапIэр (е мыдахэх-
хэр?) зыхищIа нэужьи, псэ-
хэр зэрызакъуащэм и хьэ-
къыр зыIуплъэ цIыху? Апхуэ-
дэхэр, сыт щыгъуи, закъуэщ.

Àð çýðûñöIûõóì
ñðîãóøõóý

хатэкъыми, згъэщIэгъуащ.
Иджыри къысхуеджэ, жыс-
Iэм селъэIуурэ, куэдым сы-
щIэдэIуащ. Сигу ирихьат и
усэхэр, адыгэбзэ къабзэкIэ
тхат ахэр.

И кIэм  деж ДжэбрэIил се-
лъэIуащ япэрей усэм зэ
къысхуеджэжыну. Езыми
имыжагъуэу къытригъэзэ-
жащ.

ЯтIэ унэ, ятIэ лъэгу
СызыщIапIыкIам -
КъыщыкIынут Iэгъэбэгу,
Псы зэкIэлъипкIам…
Шыгъуэгу гъагъэм

кIыгуугу тест,
Хьэблэр зэщIигъэсту,
А джэмакъым

си псэр къист,
Зэм къысхэуэрт мастэу.
Чырбыш унэ,

жыгей лъэгу
Пэшым сыщIэкIам -
Уафэ иныр Iэгъэбэгущ!
КъэкIуэнур - блэкIащ…
КIыгуугу макъым

къигъэнэху

ЯтIэ унэр къопщI…
ПщIантIэм удз

къыдикIутэху,
Сыкъалъхуж къысфIощI.

Къеджэн иуха иужь, усэр
итха зэрыхъуари къызжиIэ-
жащ. «Мы усэм и япэ саты-
рыр куэд щIауэ си щхьэм щы-
кIэрахъуэрт, зыри къыкIэ-
лъымыкIуэу, - жиIэрт абы. -
Зы махуэ гуэрым Щоджэн-
цIыкIу Iэдэм жьы дыдэу къы-
Iухьэри, бдзэжьеящэ сызди-
шат. ПсалъитI-щыр си
щхьэм илът кIэрахъуэу. Къа-
мылым сыкъыхэплъу се-
щэрт бдзэжьей, адрей лъэ-
ныкъуэмкIэ, нэхъ спэжы-
жьэу, Iэдэм къыхэтт. Мис аб-
деж къэкIуащ сызыпэплъэ
сатырхэр.

Усэм дэщIыгъуу сабиигъуэ
къэзыгъэзэжам срихужьэщ,
Iэдэм сыбгъэдэлъадэри, хуэс-
Iуэтащ къысщыщIар, усэми
сыкъыхуеджащ. Хьэлэмэтт
абы и псалъэхэр: «Уи на-
сыпщ уэ, ДжэбрэIил! Уи псэр

пхуохъумэ! Уэлэхьэ, дэ ар
тхузэфIэмыкIа».

ДжэбрэIил хуэдэу набдзэ-
губдзаплъэрэ гукъэкIышхуэ
зыбгъэдэлъ цIыхурэ уигъэ-
лъыхъуэнщ. Абы псэущхьэ-
хэр фIыуэ зэрилъагъур-щэ?!
СыхьэткIэ епсэлъэфынущ
хьэ е джэду хуэзамэ. Езыхэ-
ми занщIэу дзыхь къыхуащI,
зыкъыщахъуэу щIадзэ.

ИтIанэ мы зыри жысIэну
сыхуейт. ДжэбрэIил хуэдэу
ныбжьэгъу зыгъэпэж щыIэу
си фIэщ хъуркъым. Абы си-
гъэцIыхуащ и ныбжьэ-
гъуфIхэр - Бгъэжьнокъуэ За-
урбэч, Ацкъан Руслан, Црым
Руслан… Абыхэм яку дэлъ
къуэшыгъэмрэ гушыIэ да-
хэмрэ схуэухыркъым. Ац-
къан Руслан ДжэбрэIил и
бдзэжьей ещэкIэм зэрыри-
гушыIар сыт и уасэ - ар ящIэ
Къэбэрдей псом. ЗымыщIэм
вжызоIэ.

ДжэбрэIил бдзэжьей ещэн
фIэфI щхьэкIэ, къиубыдыр
псым хедзэж, ба хуещIри.
«ДжэбрэIил, мы бдзэжьейр
лейуэ хыумыдзэж, уэ ба зы-
хуэпщIар тIум щыгъуэми
лIэнущ», - гушыIауэ щытащ
Руслан. Апхуэдэ гушыIэ зяку
дэлъхэм я зэныбжьэгъугъэр
кIыхь зэрыхъунум сэ шэч
къытесхьэркъым. ДжэбрэIил
нобэ илъэс блыщI хъууэ уи
фIэщ пщIыну гугъущ, ауэ ар
пэжщи, зыщIыпIи пхуэхьы-
нукъым. Дэ дохъуэхъу абы
иджыри апхуэдиз узыншэу
къигъэщIэну.

ШАЩIЭ Алик.
Москва къалэ

ЛъэIу

Мы уафэ лъащIэм гущIэгъу гуэр
ГъэпщкIуауэ щызекIуэжым,
Жэщ кIапэ си бэщ, махуэ кIуэм
Пщыщ гуэр лъыгъэс пхуэгуэшым…

Пшынэбзэр шыбзэм -
лъыр щIефыкI,

КIэрахъуэу щхьэр сыкъонэ.
Гукъани сщIыркъым, псэм ефыкI
Гупсысэрщ си жэщ къаныр.

ИтIани псысэм зызэIуех…
Тырех жэщ кIапэр хуэму.
Къудамэ гуэр къишийм къыпех
Мэ гуакIуэ, дунейр уэмми.

Мэ гуакIуэ си псэр зэмысар
Псынэпсу къысхуожэхыр,
Арыххэу псысэм къеуэса
Сырымэр изошэхыр…

Къудамэ гъуа си пащхьэм илъщ,
Пылъэлъу мафIэ сахуэ,
Си махуэ кIуэм жэщыбг бгъурылъщ,
Дыгъэпс зэригъэзахуэу.

* * *
Нало Заур деж

Дэбэчи Лъэпщи Iэпщэрыуэт.
Я уадэм къыщIэщэщ
Макъамэр щыблэу къызыщыуэ
Я кIыщыр - псэ хьэщIэщт.

Абы щIыхьэфыр хэт хъуфынут?
И афэр афэ хужьт.
Нартыжьхэм уафэр яIэтынут,
Санэху ефа нэужь.

Губжь хэлъу уадэ къэзыIэтым
ИщI Iэщэр Iэщэ хъун!
Дэбэчи Лъэпщи къащтэм Iэдэр -
ГъущI плъам техъуэхъухьыжт.

ПщIэнтIэпс я натIэмкIэ къежэхым
Жыр плъар ирапсыхьыжт.
Шэдыбжьыр пIащIэу щырашэхым,
ФIамыщIыр къэхъут щихьэж.

Дэбэчи Лъэпщи ящIа гъубжэм
Мэш губгъуэр къыхуэзэшт.
ЩаIэткIэ нартхэм я хъуэхъубжьэр,
А гъубжэм бэр дагъэшт.

Е джатэм и дзэм IуплъэхункIэ
Гупсэхуу Iэ далъэжт!
Далъэжти, зэми ялэжт гъухукIи -
Гъуэрыгъуэурэ иплъэжт…

IэщIагъэм къуиту гупсэхугъуэ
ЩIэ гуэр къэбгупсысыху, -
Мы дунеижьыр ещI щIэщыгъуэ,
МазэщIэ къоунэху.

* * *
Темыркъан Борис деж

МащIэ-мащIэу, сымыпIащIэу,
Дуней Iыхьэ къыслъысар
ЗэлъыIусхэу щесхьэкI гъащIэм
И курыхэу щыхэса
Хъуапсэ жылэр къыщикIыкIым,
Сысакъыпэу щIэскIэ псым
И къежьапIэм, техьэ-текIыу,
Пшэху Iэрамэу щхьэщылъ псэр
Тыншми гугъуми схъумэжащи,
СырогуфIэ, гуащIэр зей!
ЖызмыIэфым и фIыр жэщым
ПщIыхь-псынащхьэм щыдожей.

* * *

ГушыIэрилэт ГъукIэжьей1  хьэблэр,
Я псэр зы къупхъэм хуэдэт къикIам.
Мо лIыжь жьакIэхухэм ядэплъей щIэблэм
ЩIопщыр я блыпкъым ещхьт едзэкIам.

А щIопщыр сытми щIопщ
къызэрыкIуэт!

ХуэвытIощыщIэу псалъэ псыхьат!
Ягу дыхьэ къэхъум, щIылъэ мэракIуэ -
Я бзэм и IэфIыр щIыфэм хыхьэнт.

Пщыхьэщхьэщысым ираф кхъужьыпсыр,
Махъсымэ палъэр, гуащIэ зыщIыж
Псалъэ шэрыуэм щIиIэтэ я псэм
ГуфIэгъуэ нэпсыр дэмыгъущыжт.

МэжалIэ цIыхум зэ еIуэтэжыр -
ГушыIэр жэщIым сыт пхуещIэжын?!

СфIэкIуэда псоми сыдэкIуэтэжырт,
Хэт си жэщ кIыхьхэр дэзгъэщыжын?..
Пэжщ, зэзэмызэ сыщыдыхьэжым,
Куэбжэр Iузыххэр хамэу солъагъу…
Дунейм тетыжкъым згъэфIа

си хьэжьыр,
Си ныбжьэгъу псори хъуащ зэлъэпагъ.

СызэплъэкIыжым, псэр иризгъафIэу,
ГуфIэгъуэу сиIэ си гукъэкIыж,
СынотIысылIэм, псалъэр къэзгъафэу,
БлэкIам и IэфIыр

си джэрпэджэжщ.

* * *

КIыгуугум уэгур имыкIуапIэ,
КIыгуугум и гур нэхъ зэта
Жыгыщхьэ лъагэ къудамабэм
И джэмакъ дахэр елъытащ.

…КIыгуугу! Хьэ согу,
КIыгуугу! Ху согу.

Жыг тхьэмпэ шхынкIэ зитIыжамэ, -
И уэрэд хишым зэш пыщIар
КъыщIырикIутыр жиIэжамэ, -
ЖесIэнт сэ зэшым къызищIар…

КIыгуугу, созэш,
КIыгуугу, дызэшщ.

Уэрэдыр сэри симыхамэт,
ИтIани уэщхьу сымыджэф,
А уи джэмакъыр зэхэсхамэ, -
Дахагъэм зэуэ сещIыр чэф.

КIыгуугу къэджэху,
Дунейр нэхъ нэхущ.

Бзу гъуэлъхьэжам укIэщIокIацIэ,
Уэ шыр къипшыну зумыпэс!
Е ухуэмейрэ къуацэ-чыцэ?..
Уэ узыпIар анэнэпIэс?..

КIыгуугу, анитI
СиIар - си нитIт…

Уэ хэт узэджэр ущIэмыджэу?
Жыгыщхьэрысу пхьы дунейм
Сегупсысыжу соджэ Iэджэм…
Бэджыхъ даущыр телъщ сэтейм.

КIыгуугу, кIыгуугу -
Уэзджынэ макъ,
ЩIэмыту Iэгу
Си пшынэр магъ.

ГъащIэ

Сымыдэ куэди сыбгъэдащ,
СымыщIэм и щIэм сынэсакъым.

Уи щэхум щэхуу текIутам
И нэзым сфIопхъуэ псэр мысакъыу.
Макъамэм щэхуу къыхэсхам
Щыщ гуэрым ноби сызэрехьэ…
СфIэгъэщIэгъуэн щызэхэсхам -
Хамэгу-хамащхьэу сыбгъэдохьэ.

СызэпщIыхьыжу слъагъу дунейр
Мэрэмэжьейуэ щопIэнкI си псэм,
А пщIыхьыр згъэвым - и сэтейм
Къытенэ щэхур къыпхев хупсу.

Гъэмахуэ дыгъэу жьэражьэх,
Зи хабзэр - къыр екIуэлIапIэншэ,
Сыхэгупсысэм си лъэр щIех,
Зэхэсха псоми пцIырщ нэхъ пэжыр…

НэхъыфIми, уи фIыр Iей мэхъуж.
ПхужысIэфынум и нэхъ дахэр
Къыщежьэ гущIэм зэм щогъуж,
Къэнэжыр натIэм телъщ лэдэхыу.

Зэгуэр уи сэплъым ириIа
Псэм къигупсысым кIэ имыIэ…
ЖысIэнур, гъащIэ, жызмыIа,
УифI жысIэу тIэкIу сыгъэгушыIэ.

* * *
Хь. Р. деж

Бжьыхьэку хуабэм гъэгъэжа
Жыг къудамэ закъуэ,
Тхьэмпэ псори гъуэжь хъужащ,
Сыт узыгъэжакъуэр?

Гъатхэ кIасэ къыплъысам,
Хуабэ пхуримыкъуу,
Бжьыхьэку хуабэ къоIусам
Тепкъута гушыкъур?

Щхьэж езым зэман иIэжщ,
Жыг къудамэ закъуэ,
Сэри уэщхьу, гукъыдэж
СщIыгъат, сымысакъыу.

А Iубахъэ къысIууам
И мэр зэресшэхыу,
УдзгъэкI уэшхым щыблэ уар
Къысхуэнащ щIыфашхэу.

Хэт иджы згъэкъуэншэжын,
Жыг къудамэ закъуэ,
Уи мэр зэ есшэхыжынщ,
КъапщIийм сыхуэсакъыу.1 Нартан къуажэкIэм зэреджэр ГъукIэжьейщ.

Санкт-Петербург щыIэу ХьэIупэ ДжэбрэIил хэту зытрагъэха сурэтым итхэм
ящыщу фэ фIыуэ фоцIыху дыщэкI Еутых Ася, режиссёр Сокъур Александр, клоун
цIэрыIуэ Полунин Александр, Сэралъп зэкъуэшхэу Альбертррэ Робертрэ.

Темыркъан Юрэ илъэс 70 щрикъуам абы и деж щыхьэщIахэм ящыщу сурэ-
тым щыволъагъу дэрбзэр Iэзэ Сэралъп Мадинэрэ ХьэIупэ ДжэбрэIилрэ.

q, ãA=?I.! “.ü=? ëA.C*A/ì ?.ü.*I. “/.A3=C“.370q, ãA=?I.! “.ü=? ëA.C*A/ì ?.ü.*I. “/.A3=C“.3

ХЬЭIУПЭ ДжэбрэIил

Ар зэрысцIыхум

срогушхуэ

P. S. Иджы дыдэ къалэкум щыслъэгъуат ар. Езым жи-
Iауэ, «Лермонт» и уэрамым ирикIуэрт. ФIыуэ си япэ итти
сыкIэлъыджэни сыкIэлъыщIыхьэни къезэгъыртэкъым.
Ауэ щыхъукIи, сыхуейт сепсэлъэну… НабдзэшхуитIыр
хэлъэтурэ, нэ Iущхэм зыщызэлъэщIах напIэдэхьеигъуэр
къэсхьэхуну. ЦIыху дахэщ ар! Дахэуи зиIыгъщ. Мис
иджыпстуи: Вагнер зэры-ерыщу щыта пыIэ бгъунж цIы-
кIум хуэдэ щхьэрыгъэсащ. IэрыIыгъ фэ «пхъуантэ» мыи-
ныр мащIэу щIеупскIэ. ЗэкIэлъхьэужьу дыкIуэурэ, гъуэгу
зэпрыкIы-пIэм деж абы и «удзыфэм» нащхьэ ещI - зеун-
кIыфIыжри, си «плъыжьыр» нэхъуу къысхуоблэ! СыкIэ-
лъыхъуапсэурэ, сыкъанэри, зэпрыкIащ. Нэщэнэ?! Нэ-
хъыфIщ арами, Флобер дызыщихъумар мызыгъуэгукIэ,
къысщIыхьэнкъым. Си гъуэгу сытоувэжри, езым и усэ-
Iуэрыбжэр лъэбакъуэхэм гукIэ ядэсчурэ сох: «Пушкин,
Гоголь, ДжэбрэIил - / Тетт …» Сытыт а нэхъыфIу жы-
хуэсIар?

КЪАРМЭ Iэсият.

«Тетраграф» ООО-м щытрадзащ.

КъБР, Налшык къалэ,

Лениным и цIэкIэ щыIэ уэрам, 33, тел. 42-35-75.

   Теддзэ тхыгъэхэм къыщыхьа бжыгъэхэм, къыщаIэта

Iуэхугъуэхэм я пэжагъымкIэ ахэр зытхахэм нэсу жэуап яхь.

Авторхэмрэ редакцэмрэ я Iуэху еплъыкIэр зэтехуэ зэпыту

щыткъым.

   Газетыр Iэ тезыдзахэм яхуэхьыныр и пщэ дэлъщ КъБР-м

федеральнэ пощт зэпыщIэныгъэхэмкIэ и управленэм.

                                 Тел.: 76-01-28, 76-01-10.

Газетыр 1989 гъэм дыгъэгъазэм и 16-м Печатым и

хуитыныгъэр хъумэнымкIэ Къэбэрдей-Балъкъэр

щIыналъэ IуэхущIапIэм №Н-0065-м щIэту ятхащ.

Зы илъэсым газетыр 250-рэ къыдокI.

   Мы къыдэкIыгъуэм елэжьахэщ: жэуап зыхь

секретарым и къуэдзэ ДыщэкI Соня, редак-

тору Багъэтыр Луизэ, корректорхэу Афэ Та-

марэ (2, 3-нэ нап.), ПхытIыкI Юрэ (1, 4-нэ

нап.), корректорхэм я дэIэпыкъуэгъу Мыр-

зэкъан ФатIимэ. КомпьютеркIэ газетым и

теплъэр ящIащ Дол Маринэ, Щомахуэ Ма-

рианнэ, сурэтхэм елэжьар Къарей Элинэщ.

РЕДАКЦЭМ И КОЛЛЕГИЕМ ХЭТХЭР

 Жыласэ Заурбэч (редактор нэхъыщхьэм

и къуэдзэ), ЖьэкIэмыхъу Маринэ (редак-

тор нэхъыщхьэм и къуэдзэ), Ширдий

Маринэ (редактор нэхъыщхьэм и къуэ-

дзэ), Гъурыжь Мадинэ (жэуап зыхь секре-

тарь),  ГъущIо Зариф, Истэпан Залинэ,

Къардэн Маритэ, Хьэжыкъарэ Алик.

Редактор нэхъыщхьэ

ХЬЭФIЫЦIЭ Мухьэмэд

360030, Къэбэрдей-

Балъкъэр Респуб-

ликэ, Налшык къа-

лэ, Лениным и

уэрам, 5,  епщIанэ

къат.

КъыдэзыгъэкIхэмрэ редакцэмрэ

я хэщIапIэр

«Адыгэ псалъэ» газе-

тыр КъБР-м и Пар-

ламентымрэ Прави-

тельствэмрэ къыда-

гъэкI.

   КъБР-м и Журналистхэм я союзым и правленэр «Бахъсэн»

газетым и редактор нэхъыщхьэ ЩоджэнцIыкIу Лидэ Мухьэ-

мэд и пхъум хуогузавэ абы и анэ ГадискIэ Елъкъан и пхъур

зэрылIам къыхэкIыу.

   НапIэм нэр зэрихъумэм
хуэдэу, сыт хуэдэ лъэп-
къми дапщэщи ихъумэн
хуейщ и анэдэлъхубзэр.
Нобэ дуней псом щагъэ-
лъапIэ махуэшхуэр и да-
мыгъэщ а лъэпкъ фIы-
гъуэм хуэсакъын, зегъэ-
ужьын, пщIэшхуэ хуэ-
щIын зэрыхуейм.

   ДУНЕЙМ и къэхъугъэ нэ-
хъыщхьэ дыдэщ бзэр. ЩIы
хъурейм лъэпкъыу тетым я
тхыдэр, зэрахьэ хабзэхэр,
адрейхэм къазэрыщхьэ-
щыкI я лъэпкъ нэщэнэхэр,
гупсысэкIэмрэ псэукIэмрэ
къозыгъащIэу щыIэр абы-
хэм я анэдэлъхубзэрщ. Ар
бзэ къудейкъым, атIэ лъэп-
къым и гущIэм узэрынэ-
сыфщ, и гупсысэхэм уазэ-
рылъэIэсыфщ. 2000 гъэ
лъандэрэ Анэдэлъхубзэм и
дунейпсо махуэр къэрал
куэдым щагъэлъапIэ, лъэп-
къхэр хъума хъунымкIэ бзэ-
хэм яIэ мыхьэнэшхуэм
иджыри зэ псори иригъэ-
гупсысыжу, ди анэдэлъху-

бзэр мыкIуэдыжын, абы
зиужьын папщIэ, ди къэра-
лымрэ дуней псомрэ щызе-
кIуэ хабзэхэр ди тегъэщIа-
пIэу, дэтхэнэми ди къалэн
дгъэзэщIэным дыкъыху-
риджэу.
   Мы махуэхэм ди респуб-
ликэми щокIуэкI Анэдэлъ-
хубзэм и дунейпсо махуэм
теухуа зэIущIэхэр. Ди щIы-
налъэм щыпсэу дэтхэнэ
лъэпкъми и анэдэлъхубзэм
и дахагъыр, къабзагъыр,
абы и зэфIэкIыр игъэлъэ-
гъуэным, зыIурылъ лъэп-
къым емылъытауэ бзэ псо-
ри мамырыгъэмрэ зыу-
жьыныгъэмрэ яхуэгъэлэ-
жьэным хуэгъэпса а зэIу-
щIэхэм иужькIэ щыгъуазэ

фыхуэтщIынущ. НобэкIэ
фи пащхьэ идолъхьэ
«Адыгэ псалъэм» и «Си
еджапIэ - си къежьапIэ»
напэкIуэцIым и зи чэзу
къыдэкIыгъуэу а махуэш-
хуэм иредгъэхьэлIар. Ди
газетеджэ лъапIэхэм,
«Адыгэ псалъэм» и ныб-
жьэгъу пэжхэм абы къы-
щывгъуэтынущ анэдэлъ-
хубзэр щIэблэм егъэджы-
ным зи гъащIэр хуэзыгъэ-
пса нэхъыжьхэм я гукъэ-
кIыжхэр, егъэджэныгъэр
егъэфIэкIуэным ехьэлIа
гупсысэхэр, адыгэбзэм ди
унагъуэхэм щиIэ мыхьэнэм
епха тхыгъэхэр.

ТАМБИЙ Линэ.

   «Налшык» спорткомплек-

сым щекIуэкIащ КъБР-м

СпортымкIэ, туризмымрэ ку-

рортхэмкIэ и министерствэм,

Афганистаным щызэуахэм я

зэгухьэныгъэм, дзэм хэтхэм

IэштIым зэуэкIэмкIэ я респуб-

ликэ федерацэм зэгъусэу

къызэрагъэпэща республикэпсо

зэпеуэр. Ар траухуащ Афганис-

таным щекIуэкIа зауэм хэкIуэ-

дахэм я фэеплъыр гъэлъэпIэ-

ным.

   СПОРТСМЕНИ 120-м

щIигъу зыхэта зэхьэзэхуэм

кърихьэлIахэм хъуэхъу пса-

лъэкIэ зыхуагъэзащ КъБР-м

цIыхухэм я хуитыныгъэхэр

хъумэнымкIэ уполномоченнэ

IэфIыгъэу, лIыгъэу пхэлъыр, уи гуапагъэр
Куэд щIауэ псэкIэ зыхэсщIэу сопсэу.
СлъэкIамэ, ахэр минкIэрэ згъэбагъуэу,
Сыпхуэлэжьэнти, си бзэ, гъащIэ псом.

Уэрщ сытым щыгъуи си гур зыгъэнэхур,
СиIэту уэрщ сизыхьэр лIыгъэ уэгу.
Ди лъэпкъым щыщми, бзэр зыфIэмыIуэхур
Адыгэу плъытэу, уиплъэ хъун и нэгу?!

ФIокIуэдыр и пщIэр уэ узыфIэкIуэдым,
КъыпхужызыIэм:

«Бзэ лъэрымыхь цIыкIущ…»

Уэ къыпхуэпэж уи бын гуащIафIэ куэдым
Я тхыгъэхэр ипхьащ къэрал утыку.

Уэ Iэщэ жану уриIащ Бэчмырзэ.
Ар закъуэныгъэм щиубыдам - уэ зырщ
Къыкъуэувар, и щэху зрихьэлIэ гъусэу, -
Урителъхьэну пэжым ухьэзырщ.

Алий и усэм дамэ лъэщ ухуэхъури,
ПIэтащ и псалъэр налкъут зэщIэлыдэу.
Пэжыгъэм, лIыгъэм ди бзэкIэ

дехъуэхъури,
Дыщыуващ гъащIэщIэм, ди лъэр  быдэу.

Сэ уи къэкIуэнум согупсысыр куэдрэ,
Сыхуейщ уи гъащIэр хъуну нэхъри кIыхь.
Насып иIэжкъым лъэпкъым, и бзэр

кIуэдмэ, -
ЗауэлI Iэщэншэу, мэхъу ар лъэрымыхь.

 Хуэблэжьыр лъэпкъым нэхъри уэ
бгъэбагъуэу,

Ди адыгэбзэ, куэдрэ утхуэупсэу!
IэфIыгъэу, лIыгъэу пхэлъым, уи гуапагъэм
Щыгъуазэ сщIынт, слъэкIамэ, дуней псор.

   Ди лъэпкъ литературэр курыт школ-
хэм къызыхуэтыншэу щегъэджыным мы-
хьэнэ пыухыкIа иIэщ еджакIуэхэр гъа-
щIэм нэхъыфIу хуэгъэхьэзырынымкIэ,
адыгэ хабзэ-нэмысыр, цIыхугъэ лъагэр,
IуэхущIафэ екIухэр, нэгъуэщIхэри псэкIэ
зыхегъэщIэнымкIэ, лъэпкъым и хьэл-щэ-
ныфIхэм щIэпIыкIынымкIэ. Ди жагъуэ
зэрыхъущи, адыгэ литературэмкIэ школ
программэхэр ныкъусаныгъэншэкъым,
литературэм и тхыдэри, теориери, худо-
жественнэ тхыгъэхэри зэрырагъэдж
тхылъхэри дагъуэншэу пхужыIэнукъым.
Абы щхьэкIэ къэмынэу адыгэбзэмрэ ли-
тературэмрэ езыгъэджхэр хущIэкъун
хуейщ абыхэм я купщIэ нэхъыщхьэр са-
бийхэм я деж нахьэсыну.

   «ЭЛЬБРУС» тхылъ тедзапIэм иджыбла-
гъэ къыщыдэкIащ адыгэ литературэм
щыщ тхыгъэ щхьэхуэхэр 8-нэ классым
зэрыщрагъэджын тхылъыщIэ. Ар игъэ-
хьэзыращ филологие щIэныгъэхэм я док-
тор БищIо Борис. ИпэкIэ къыдэкIауэ
щыта апхуэдэ тхылъри Iейтэкъым, ауэ
мыр хэпщIыкIыу егъэфIэкIуащ. ЩIэны-
гъэлI гуп елэжьащ абы. Ар зэхагъэуващ
школ программэм тещIыхьауэ. Абы ипкъ
иткIэ 8-нэ классым зи художественнэ
тхыгъэхэр яджыпхъэ тхакIуэ псори
тхылъым ихуащ, ауэ тхыгъэхэр къызэ-
рыхахар программэм щытемыхуи щыIэщ.
Псалъэм папщIэ, программэм и лейуэ
Сосрыкъуэрэ Бадынокъуэрэ ятеухуа
хъыбаритI, КIыщокъуэ Алим и «Мэж-
джыт» рассказыр, хъыбар кIэщIий, Ац-
къан Руслан и усищ БищIом тхылъым хи-
гъэхьащ, программэм къыщыгъэлъэгъуа
«Уэшхыр аргуэру мэятэ» усэм и пIэкIэ.
Мокаев Магомет и «ЛIыжьхэр» усэм и
пIэкIэ тхылъым къыщыхьащ Зумакуло-
вэ Танзиля и «Псалъэ жагъуэ» усэр.
   Тхылъым и пэублэ псалъэу «Литерату-
рэмрэ тхыдэмрэ» жыхуиIэр бзэ шэрыуэ-
кIэ тха хъуащ, мыхьэнэшхуи иIэщ, школ
программэм къигъэув къалэн псори
къызэщIимыубыдэми. ЕкIуу зэхэуващ
«Нарт хъыбархэмрэ пшыналъэхэмрэ»
Iыхьэм и пэублэ псалъэр, тхакIуэхэм
ятеухуа очеркхэр, ауэ абыхэм ящыщ
гуэрхэри нэхъ убгъуауэ щытын хуейуэ
къызолъытэ. Апхуэдэу щызэтемыхуэ
щыIэщ тхакIуэхэм я гъащIэмрэ литера-
турэ лэжьыгъэмрэ егъэджыным хухах
сыхьэт бжыгъэмрэ тхылъым ит тхыгъэ-
хэм я напэкIуэцI бжыгъэмрэ.
   Дагъуэ лъэпкъ ямыIэу зэхэгъэува
хъуауэ къэплъытэ хъунущ зи гугъу тщIы
тхылъым и кIыхьагъкIэ щыгъэува упщIэ-
хэмрэ къыщыхьа лэжьыгъэхэмрэ. Ауэ
еплъыжыпхъэщ еджакIуэхэм гукIэ зра-
гъэщIапхъэу абы къыщылъыта языны-
къуэ усэхэм. Псалъэм папщIэ, «ФIымрэ
Iеймрэ», «Адыгэ шы фIэдзапIэ» усэхэр
еджакIуэхэм гукIэ зрагъэщIапхъэщ, ауэ
«Лъэпкъым» усэр псори гукIэ зребгъэ-
гъэщIэну тIэкIу иныIуэщи, сатыр тIощI
хуэдизкIэ гъэкIэщIын хуейщ.
   Тхылъым бгъэдэлъ щыщIэныгъэ ма-
щIэхэм абы и мыхьэнэри и пщIэри ягъэ-
лъахъшэркъым. И теплъэкIэ тхылъым
дэбгъуэн щыIэкъым. Апхуэдэу гурыхьщ
абы ихуа тхыгъэ щхьэхуэхэм хуащIа су-
рэтхэри. Апхуэдиз лэжьыгъэ зыгъэзэщIа
БищIо Борис дяпэкIи хущIыхьэну, лъэпкъ
щIэныгъэр, ипэкIэ зыгъэкIуатэ къэхутэ-
ныгъэ куэд и къалэмыпэм къыпыкIыну
ди гуапэщ.

ЕРЖЫБ Аслъэн,
педагогикэ щIэныгъэхэм я кандидат.

Мазаем и 21-р Анэдэлъхубзэм и дунейпсо махуэщ

   ЦIыхур дунейм къызэрыте-ЦIыхур дунейм къызэрыте-ЦIыхур дунейм къызэрыте-ЦIыхур дунейм къызэрыте-ЦIыхур дунейм къызэрыте-
хъуэрэ абы къелъыхъуэ и псэу-хъуэрэ абы къелъыхъуэ и псэу-хъуэрэ абы къелъыхъуэ и псэу-хъуэрэ абы къелъыхъуэ и псэу-хъуэрэ абы къелъыхъуэ и псэу-
кIэр нэхъ тынш, нэхъ дахэ зэ-кIэр нэхъ тынш, нэхъ дахэ зэ-кIэр нэхъ тынш, нэхъ дахэ зэ-кIэр нэхъ тынш, нэхъ дахэ зэ-кIэр нэхъ тынш, нэхъ дахэ зэ-
рыхъуну Iэмалхэр. Аращ зэпы-рыхъуну Iэмалхэр. Аращ зэпы-рыхъуну Iэмалхэр. Аращ зэпы-рыхъуну Iэмалхэр. Аращ зэпы-рыхъуну Iэмалхэр. Аращ зэпы-

   ЗЭХЪУЭКIЫНЫГЪЭМ лъэпкъ
цIыкIухэм фIы гуэри къытхуихьа
хуэдэт - ди бзэр, ди хабзэр зет-
хьэжу, ди диныр тIыгъыжу, ди
тхыдэр куууэ къэттIэщIыжу
дыпсэуну дыхуитщ. Хъарзы-
нэкъэ-тIэ ар?! Ауэ зэрыт-
лъагъущи, гъащIэм къыщыхъур
нэгъуэщIщ. Мыр Iуэху куущ, абы
убгъуауэ утепсэлъыхьын папщIэ
къэувыIи зыплъыхьыпIи къозы-
мыту ежэкI гъащIэм пхыплъы-
фын нэ жан уиIэн, набдзэгуб-
дзаплъагъ мыкIуэщI пхэлъын
хуейщ. Зы тхыгъэкIэ а псор къэ-
Iуэтэгъуейщ.
   Мы си тхыгъэм нэхъ убгъуауэ
сызыщытепсэлъыхьыну сы-
хуейр нобэ адыгэбзэ, адыгэ ли-
тературэ (апхуэдэ щытыкIэм ит
къыщIэкIынщ Кавказым щып-
сэу адрей лъэпкъ цIыкIухэм я
Iуэхури) предметхэм я Iуэху зы-
Iутырщ.
   Зыми ямыщIэ сщIэуэ хьэмэрэ
куэдым ягу къэмыкIым си гуп-
сысэ нэсу аракъым, цIыхухэр я
хьэл-щэнкIэ зэрызэмыщхьы-
рагъэнщ егъэджакIуэхэм я
гукъеуэ утыку къыщIрамыхьэр
е, хэт ищIэрэ, дыпсалъэкIи зыри
къикIынукъым жаIэ къыщIэ-
кIынщ.
   Совет лъэхъэнэм лъэпкъыбзэ-
хэр щаджыр къуажэ школхэрт.
Къалэхэм Iэмалыншэ програм-
мэхэм ар хэттэкъым, факульта-
тиву яджырт. Адыгэбзэ сыхьэ-
тыр иужьрей урокыу ягъэувырт,
хэгъэзыхь щыIэххэтэкъыми, а
дерсым щIыхьэр мащIэт. Ады-
гэбзэ факультативым зэман
тезыгъэкIуадэр гъащIэм къы-
кIэрыхуауэ, абы мыкIуэхэр акъы-
лышхуэ зыбгъэдэлъ, гъащIэм
екIуу дэбэкъуэфхэрауэ ябжырт.
А щхьэусыгъуэмкIэ къалэдэс
сабийхэм бзэр яIэщIэхуащ. Ар
адэкIи щIигъэхуэбжьащ адэ-
анэхэм я бынхэм урысыбзэ ямы-
щIэным тегужьеикIыу, я анэ-
дэлъхубзэр унагъуэми IэщIыб
зэрыщащIам.
   ЕджапIэм илъэс бжыгъэ куэд
хъуауэ сыщыщылажьэкIэ, си
нэгу щIокI адэ-анэр лъэпкъ
Iуэхум зэрыхущытыр. ЦIыхур
Iуэху гугъухэм пэщIэтурэ къо-
гъуэгурыкIуэ. А псом къыхигъэ-
белджылыкIыу, адыгэбзэр ири-
мыгъэджмэ, и быныр тыншыну,
фIы гуэр хуищIауэ къызыщыхъу
адэ-ани щыIэщ. Абы пэщIэуэн
псалъэмакъыр мыщхьэпэу къэ-
зылъытэ унафэщIхэр зэ-
рыщыIэри дауэ къыпщыхъурэ?
Жылагъуэм къытхэтщ бзэ, хаб-
зэ «таурыхъхэр» зыкIи зыхуэ-
меиж гъащIэжьым и хуэмэб-
жьымэу къэзылъытэхэр, абыкIэ
я къэухьыр жыжьэ зэрынэмы-
сымкIэ зэрызаумысыжыр къагу-
рыIуэркъым апхуэдэхэм.
   Куэдым къагурыIуэу щыта-
къым ди узэщIакIуэхэм я хъуэп-
сапIэ нэхухэр, абыхэм я нэ къы-
зыхуикI щIэныгъэм и мыхьэнэр.

Хэбгъэзыхьмэ, ПащIэ Бэчмыр-
зэ и акъылыр зэтемысу къызы-
фIэщIи щыIащ. Езым и лъэхъэ-
нэм псэу цIыхухэм я щхьэр нэ-
сыртэкъым Бэчмырзэ куэдкIэ
япэкIэ зэрыплъэм. Алыфбей зэ-
хилъхьэу щIыунэм щIисымрэ
мылъку зэгъэпэщыным димы-
хьэхыу щIэныгъэ Iуэхухэр къызэ-
рырихуэкIым и щхьэусыгъуэм-
рэ нэсу зыри егупсысыртэкъым,
икIагъэ гуэру къалъытэрт, ар-
мыхъумэ къагурыIуэну яужь ит-
тэкъым. ЗэхищIыкIакъым «лъэ-
хъэнэ дэгум» а лIыфI гупыр
зыщIэхъуэпсари. Ауэ ахэращ зи
фIыщIэр нобэ си лъэпкъым тхы-
бзэ зэриIэр, щIэныгъэ зригъэ-
гъуэтынымкIэ Iэмал псори зэры-
щыIэр.
   Ди гуапэ зэрыхъущи, дэ диIэщ
щIэныгъэшхуэ зыбгъэдэлъ
цIыхухэри абы и мыхьэнэр нэсу
къызыгурыIуэхэри. Апхуэдэу
щыхъукIэ, жыIэгъуейщ хабзэр,
бзэр хъумэныр гугъу зыщIыр.
Девгъэгупсысыт, сыту пIэрэ абы
и щхьэусыгъуэр? Сыту пIэрэ
хамэ лъэпкъ щэнхабзэм ди
цIыхухэр апхуэдизу щIыдихьэ-
хыр, абыхэм ефIэкI дэ щыдиIэ-
кIэ. Псори къыщежьэжыр бзэр
зэрегъэджыпхъэм и дежщ.
Иужьрей илъэситIым адыгэб-
зэм хухах сыхьэт бжыгъэхэр
нэхъ мащIэ хъуащ. Адэ-анэхэр
абы игъэпIейтейуэ пхужыIэну-
къым.
   Куэдым жаIэу зэхыбох: «Сыт
дэ адыгэбзэкIэ тщIэнур? Тха-
кIуэхэр, щэнхабзэм и лэжьакIуэ-
хэр, щIэныгъэлIхэр, журналист-
хэр, егъэджакIуэхэрщ абы
хуейр». Мыпхуэдэм и зэхэщIы-
кIыр зэрылъахъшэр щIэпхъумэ-
фынукъым... Хэт тхакIуэм тхылъ
зыхуитхынур, хэт газет къызыху-
дэбгъэкIынур цIыхур бзэм ири-
мытхэфмэ, иримыпсалъэмэ,
иремыджэмэ?
   Тхьэм и шыкуркIэ, диIэщ ди
литературэр дунейпсо утыку
изышэф тхакIуэхэр, «Адыгэ пса-
лъэ» газетыр лъэпкъ щэнхабзэм
и къулеигъэшхуэщ, щIыпIэ ра-
диори телевиденэри ди анэ-
дэлъхубзэкIэ къыдопсалъэ, ауэ
сыт, «аргуэрыжьу пхъэ мафIэ»
жыхуиIэращи, а псом хэзы-
щIыкIри дихьэхри а зы цIыху
гупырщ, лэжьыгъэкIэ, IэщIа-
гъэкIэ абы епхахэрщ.
   Дунейпсо, Къэбэрдей Адыгэ
Хасэхэм бзэр егъэфIэкIуэным,
зегъэужьыным хуэунэтIауэ лэ-
жьыгъэшхуэ ирагъэкIуэкI. Абы-
хэм ягъэхьэзыр, къыдагъэкI
тхылъхэр, щIэнгъуазэхэр, кино-
фильмхэр, махуэгъэпсхэр лъэп-
къыр икъукIэ зыхуэныкъуэщ, ауэ
цIыхубэм я деж нэхьэса хъурэ
жыпIэмэ - хьэуэ.
   Си закъуэ гупсысэкъым

иджыпсту жысIэнур. Куейхэм
щыIэ хасэхэр цIыхухэм ядэлэ-
жьэн хуейт, хабзэм, бзэм теухуа
зэIущIэхэр щIэх-щIэхыурэ абы-
хэм ирагъэкIуэкIыпхъэщ. Биб-
лиотекэхэм, щэнхабзэм и унэ-
хэм ди анэдэлъхубзэкIэ къыдэкI
тхылъхэм я презентацэхэр ще-
гъэкIуэкIын, щIэблэр и лъэпкъ
тхыдэм нэхъ куууэ щыгъуазэ
щыхуащI, хабзэр щрагъащIэ
гупжьейхэр щызэхэшэн хуейщ.
   Iуэху щхьэпэ кърихьэжьащ
«Горянка» газетым и редактор
нэхъыщхьэ Къаныкъуэ Заринэ.
Абы иригъэкIуэкI «Гъэм и зэман-
хэр» - адыгэ усэм и пшыхьхэр -
нобэ ди лъэпкъыр икъукIэ ды-
зыхуэныкъуэщ. Заринэ и усэ
пшыхьхэмкIэ анэдэлъхубзэм и
пщIэр къеIэтыф. Апхуэдэ зэхы-
хьэхэр нэхъыбэу къытхузэгъэ-
пэщтэмэ, бзэр къытхудэхыжы-
нут.
   ЖызыIэн щыIэщ езыр егъэ-
джакIуэщ, щIэныгъэм и гу
къуэпс еджапIэм щхьэ щримы-
гъэкIуэкIрэ апхуэдэ лэжьыгъэ-
хэр жиIэу. ЩыдогъэкIуэкI,
тлъэкI къэдмыгъанэу. Ауэ тлъэ-
кIыр мащIэщ. НэгъуэщIу жы-
пIэмэ, Зыуэ щыт къэрал экза-
менхэр къызэрежьэрэ абы епха
профильнэ классхэр къызэ-
рагъэпэщри, адыгэбзэм и къэ-
ухьхэр ЕГЭ-м и хабзэхэм къеб-
зыхь.
   Профильнэ классхэм тегъэ-
щIауэ предмет зыбжанэ нэхъ
куууэ яджри, абыхэм сыхьэт
нэхъыбэ хухах. 10 - 11-нэ клас-
схэм ебланэ урокхэр куэдрэ
яIэщ, адыгэбзэмкIэ уадэлэжьэ-
ну еджакIуэхэм зэман яIэж-
къым. 9-нэ классми экзамен
къапэщылъщ. Курыт классхэм
щIэсхэм еханэ урокым и ужькIэ
уадэлэжьэныр тыншкъым, узын-
шагъэми къезэгъыркъым.
Класс псоми сыхьэт бжыгъэхэр
щагъэмэщIащ, урокищым и
программэр тIум изагъэу егъэ-
джакIуэхэм зэхалъхьэжри ира-
гъаджэ, зы псалъэ лей жыпIэну
зэман къыпхуэгъуэтыркъым. Зы
хэкIыпIэ гуэрхэр къэдгъуэтурэ
литературэ пшыхьхэр, зэIущIэ-
хэр, тхылъ фIыуэ зылъагъухэм
я конференцхэр, хабзэм, тхы-
дэм теухуа «стIол хъурейхэр»
идогъэкIуэкI. Ди жагъуэ зэры-
хъунщи, абыхэмкIэ мащIэщ
тхузэфIэкIыр.
   Псоми зэращIэщи, унафэ щы-
Iащ курыт классхэм я програм-
мэм сурэт щIынымрэ макъа-
мэмкIэ урокхэр хагъэхьэну, абы
нэмыщI дингъуазэ предмет -
еджапIэм щрагъэджыну. Лъэп-
къыбзэхэр егъэджэным и сы-
хьэт бжыгъэхэр ягъэмэщIащ
апхуэдэ урокхэр хагъэхьэн пап-
щIэ.
   Анэдэлъхубзэр щIэблэм нэсу
егъэджыным теухуа упщIэ куэд
щыIэщ. А упщIэхэм жэуап тэмэм
щагъуэтынур дапщэщу пIэрэ?
Ди насыпмэ, цIыхубэм я гупсы-
сэр абы нэсынщи, я бынхэр анэ-
дэлъхубзэм, лъэпкъ хабзэм
щIапIыкIыну зэрыхуейр утыку
щыжаIэфу хъунщ. «Лъэпкъыр
бгъэкIуэдынумэ, и тхыдэр щы-
гъэгъупщэ, и тхыдэр щыбгъэ-
гъупщэнумэ, и бзэр щыгъэгъуп-
щэ» псалъэжьым и купщIэр
къызыгурыIуэ нэхъыжьыфIхэм
Iуэхум фIы и лъэныкъуэкIэ
зыкърагъэгъэзэну дыщыгу-
гъынщ.

   Ди лъэпкъым ижь-ижьыж лъан-

дэрэ зэрихьэ хабзэ дахэмрэ нэмы-

сымрэ къыщежьэр адыгэ уна-

гъуэрщ. НэхъыжьыфI зэрыс дэт-

хэнэ унагъуэ узыншэми и щIэб-

лэр щIепIыкI япэ итахэм къы-

хуагъэна а фIыгъуэшхуэм -

лъэпкъ хабзэм.

   «НЭХЪЫЖЬ зымыгъэлъапIэр

щхьэ лъапIэгъуэ ихуэркъым!» -

жеIэ адыгэм. А псалъэжь Iущым

тепщIыхьмэ, нэхъыжьым пщIэ

хуэзымыщIым адыгэхэм зэи

цIыхуфэ ираплъу щытакъым,

пщIэ зыхуэщIыпхъэ цIыхуми

хабжакъым. Гуапэ зэрыхъущи,

нобэр къыздэсми мы хабзэ дахэр

къыддогъуэгурыкIуэ.

   Ди унагъуэм щыщу, лIэщIы-

гъуитI-щыкIэ узэIэбэкIыжмэ, си

адэшхуэм и адэр лъэпкъым я

нэхъыжьу щытащ. Къуажэр зэ-

чэнджэщу, цIыху Iущу къалъы-

тэрт ар. ХабзэкIи бзыпхъэкIи абы

къытекIуэ ди жылэ дэмысауи

жаIэж. НэхъыжьыфIым къуажэ-

дэсхэм яриту щыта чэнджэщхэм

ноби топсэлъыхьыж лIыжь-фы-

зыжьхэр. Абы и дуней тетыкIар

къыщIэхъуа щIэблэми ди мар-

дэщ, дыфIэкI хъунукъым абы -

цIыхухэм дакъыгурыIуэнкъым,

абы игъэлъагъуу щыта щапхъэм

емыкI гуэр тщIэмэ.

   ФIыгъуэшхуэщ уи унагъуэм

адэшхуэ-анэшхуэ исыну. Абы-

хэм зэи ущагъэуэнукъым, Iейм

ублашынущ, фIым ухуашэнущ.

Дэри ди адэшхуэ-анэшхуэм я

унафэм дыщIэту допсэу. Сэ къы-

зэрыслъытэмкIэ, абыхэм ящIэу

тлъагъур зыхэтлъхьэмэ, ди адыгэ

нэмысыр, адыгэ хабзэр кIуэды-

жынкъым. Си адэ-анэри щап-

хъэщ си дежкIэ. Ди адэр адыгэ

къуажэ къыщалъхуащ, анэр

адыгэбзэмкIэ егъэджакIуэу куэд

щIауэ мэлажьэ. А тIум нэмысы-

шхуэрэ хабзэшхуэрэ зэрабгъэ-

дэлъым гу лъыботэ унагъуэм

щадэтлъагъу зэхущытыкIэмкIэ,

я хабзэ зехьэкIэмкIэ, нэмыс щIы-

кIэмкIэ. Псалъэм папщIэ, тхьэ-

мадэр здэщыс Iэнэм нысэр тIы-

сыркъым. НысэщIэ къашами, ар

занщIэу утыку ихьэркъым.

   Япэм щыгъуэ нысащIэ къаша-

гъащIэхэм илъэскIэ пыIэ щхьэ-

рагъагъыу щытауэ жаIэж, ауэ

иджырей зэманым апхуэдэ хабзэ

щыIэжкъым. ИужькIэ пыIэм и

пIэкIэ IэлъэщI хужь цIыкIу зыт-

ралъхьэу къаублащ. Си анэми зэ-

ман гуэркIэ IэлъэщI хужь те-

лъауэ щытащ. Иджыпсту сызы-

тепсэлъыхьа хабзэхэр, нэгъуэщI-

хэри ди унагъуэм къыщекIуэ-

кIауэ къызжаIэж си адэшхуэмрэ

анэшхуэмрэ. Ди жагъуэ зэры-

хъунщи, ди щIалэгъуалэм а хаб-

зэхэр ящIэркъым, ящIэнуи хуей-

къым.

   Дауэ хъуми, иджырей щIэблэр

дыхущIокъу нэхъыжьым пщIэ

хуэтщIу, нэмыс тхэлъу дызэры-

щытыным. А лъэпкъ фIыгъуэхэр

тхэлъыным, ди анэдэлъхубзэр

фIыуэ тлъагъуу, едгъэфIакIуэу

дыкъэхъуным дэ дапщэщи ды-

хуеущий адыгэбзэмрэ литера-

турэмкIэ ди егъэджакIуэ Вэры-

къуэ (Апэжыхь) Iэминэ. Пасэрей

хабзэжьхэм фIыуэ хэдмыщIыкI-

ми, Iэмалыншэ дыдэхэр зэрыд-

гъэзэщIэным дыхущIокъу. Ахэр

нэхъыфIыжу тщIэнут, абыхэм

ятещIыхьа предметхэр школхэм

щыдджу щытамэ. Апхуэдэу сэ-

бэпышхуэ хъунут хабзэжьхэр

къыдэзыгъэщIэжыфыну, дэзы-

гъэлъагъуфыну ди нэхъыжьыфI-

хэр нэхъыбэрэ утыку кърашэу

щытамэ. ИтIанэ си Iуэхут хаб-

зэр зымыгъэзащIэхэр, нэхъыжь-

хэм пщIэ яхуэзымыщIхэр, япэп-

сэлъэжхэр, жыIэмыдаIуэхэр

куэдкIэ нэхъ мащIэ мыхъутэмэ.

   «Сэ сыадыгэщ. АбыкIи согуш-

хуэ», - псалъэхэр гукIи псэкIи

жызыIэфхэм сыныволъэIу ди

лъэпкъ хабзэмрэ нэмысымрэ, фэ

фхэлъ къудей мыхъуу, адрейхэ-

ми ахэр зэрахьэным, абыхэм я

пщIэр жылагъуэм къыщыIэты-

ным фыхущIэкъуу фыпсэуну. Ди

анэдэлъхубзэу бзэ къулейри да-

хэу дгъэIуу дунейм дытевгъэт.

Аращ дызыгъэлъэпкъыр, уса-

кIуэшхуэми жиIауэ, «ди гъащIэ

гъуэгум и къежьапIэр».

КУГЪУЭТЫЖ Ахьмэд,

Нарткъалэ дэт курыт школ

№2-м и еджакIуэ.

«Си бзэ - си псэ,
си дуней»

(«Адыгэбзэр - си унагъуэм» зэпеуэм къагъэхьа сочиненэхэм щыщ)

Зыгъэхьэзырар
ЖЫЛАСЭ Маритэщ.

Зумакулов Борис, Афганистаным щызэуахэм я зэгухьэныгъэм и

правленэм и тхьэмадэ Тхьэгъэлэдж Тимур, дзэм хэтхэм IэштIым

зэуэкIэмкIэ я республикэ федерацэм и унафэщI Шэрджэс Заур-

бэч, Афганистаным щызэуа, совет армэм и майор, ветеран Хар-

ченкэ Сергей сымэ. Мы иужьрейм «За боевые заслуги» медалыр

илъэс 28-рэ ипэкIэ къыхуагъэфэщауэ щытащ. Ауэ иджыщ Хар-

ченкэ Сергей а тыгъэр къыщыIэрыхьэжар. Ар я фIыщIэщ Аф-

ганистаным щызэуахэм я республикэ зэгухьэныгъэм хэтхэм.

   Зэхьэзэхуэр IыхьитIу гуэшат. Япэм зи ныбжькIэ нэхъ балигъ-

хэр щызэпеуащ. Абы щытекIуащ Гериев Елдар, Лъхукъуэщауэ

Альберт, Тхьэгъэпсо Албэч, Бетыгъуэн Альберт, Шыгъушх

Антемыркъан, Хьэгъэжей Заур сымэ.

   НэхъыщIэ цIыкIухэм я зэпеуэм къыщыхэжаныкIащ Чэрим Ан-

дулэхь, Шопар Елдар, Ульбашев Руслан, Чэрим Абдул-Сэлам,

Бетыгъуэн Залым, Къуэдз Артур сымэ.

   Афганистаным щызэуахэм я зэгухьэныгъэм къыбгъэдэкIыу «За

боевые заслуги» медаль иратахэщ республикэм дзэм хэтхэм

IэштIым зэуэкIэмкIэ я республикэ федерацэм и унафэщI Шэр-

джэс Заурбэч, тренер-гъэсакIуэхэу Къардэн Артур, Бетыгъуэн

Руслан, Гериев Хъусей, ШэрэIужь Тимур, Щомахуэ Къазбэч,

Куэцэ Мурат, Шэрджэс Ратмир, Жылэтеж Ахьмэд сымэ.

КЪУМАХУЭ Аслъэн.

Футбол

ЩIыналъэхэм я чемпионат
   Мазаем и 17 - 19-хэм Черкесск къалэм щекIуэкIащ бгы-
рыпх бэнэкIэмкIэ Кавказ Ищхъэрэ, Ипщэ Федеральнэ
щIыналъэхэм я чемпионат. Къэрэшей-Шэрджэсым, Къэ-
бэрдей-Балъкъэрым, Осетие Ищхъэрэ-Аланием, Къал-
мыкъым, Ставрополь крайм, Волгоград, Астрахань об-
ластхэм икIауэ абы ирихьэлIащ спортсмени 142-рэ.

   МАХУИЩКIЭ зэхэта чемпионатым дыщэ медалхэр къыща-
хьащ ди республикэм и гъэсэнхэу ГъукIэ Хьэбас, Ульбашев
Мартин, Дохъушокъуэ Хьэчим, Чочаев Мусса, КIуантIэ Рок-
санэ сымэ. ЕтIуанэ хъуахэщ Тхьэгъэлэдж Азэмэт, Хьэм-
гъуокъу Артур, Мокаев Мусса. Жэз медалхэр къалъысащ
Бозиев Елдаррэ Мэлбахъуэ Сослъэнрэ.
   ИщхъэкIэ къыщыдгъэлъэгъуа бэнакIуэхэм Iэмал къаху-
къуэкIащ фокIадэм Волгоград щекIуэкIыну урысейпсо чем-
пионатым хэтыну.

ЖЫЛАСЭ Замир.

Дзыхь кърагъэз
   «Спартак-Налшыкым» щыщ футболистиплI къэрал зэ-
мылIэужьыгъуэхэм я командэ къыхэхахэм мы махуэ-
хэм ираджащ.

   БОСНИЕМРЭ Герцеговинэмрэ я командэ къыхэхам и гъуа-
щхьэхъумэныкъуэ Захирович Аднан мазаем и 28-м зэныб-
жьэгъугъэ зэIущIэ Бразилием и футболист нэхъыфIхэм
ядригъэкIуэкIынущ. КъыкIэлъыкIуэ махуэм Джудович Ми-
одрагрэ Йованович Миланрэ зыхэт Черногорием и гуп къы-
хэхар Исландием IущIэнущ. Налшыкдэсхэм я етIуанэ зыгъэ-
сэныгъэм хэту фэбжь мащIэ зэригъуэтам щхьэкIэ къэмы-
нэу, Молдовэм и щIыхьыр ихъумэну ираджащ Чеботару Ев-
гений. Мазаем и 29-м ар япэщIэтынущ Белоруссием и футбо-
листхэм.

МЭЗКУУ Къанщобий.

